
TAZWURT UMGAY!

Imra x umaru arifiy ad yari s tmaziyt. Mayemmi ? Tuya
deg iseggusa iedun n 90 wami tuya ttariy ungal inu Anebdu
imra s wattas huma ad tarid adlis d ungal niy d asefru niy
d amezgun s tmaziyt, lexdenni tuya axmi d nudef d imayna
yer umadal n tira s tmaziyt s ifassen uran. Minzi tuya
udrusen idlisen yuran s tmaziyt ; tuya llan ca n yidlisen d
wummuden usefru uran marra yedsen s usekkil arami :
mkul adlis mamec yura, mkul adlis mant abrid i idfar di
tira. Nzemmar ad nini amaru niy azlawi netta waha
izemmaren ad iyar nican tira udlis nnes. Necc s imant inu
X umezwaru tuya ttariy s usekkil arami, maca xminni yars
d ddakk“aley ad t yarey itemra xafi s wattas ad t yarey. S
uyenni mmutyey ad ariy s usekkil alatini, waxxa ad nini
ula d wa days imxumbar nniden amecnaw ca n isekkilen
wer ttilin deg wugemmay alatini amecnaw : ¢, y, q, h, s, z,
d, t... Maca yer umeggar ufin asen afessay : ttarin ten amec
ten da uriy lexxu ead. Arni xafs amxumber n webrid n tira
d mamec itarin s isekkilen ilatiniyen ; tuya ca itari ten
axminni itari s tefransist, niy s tlimant, niy s thulandit
amecnaw idlisen n Caca. Waxxa dinni ca lexxu n tzemmar
huma ad dfaren ijjen webrid, maca lexxu ead dinni bettu
jar yebriden. Maca waxxa amenni inhel? xafney lexxu ad

1 Auteur
2 |hwen



Omar ALMADDAM
ANEBDU

nyar min nura. Mayar lexxu ssuffyen d wintirra! s ulatini
; tzemmared ad tarid isekkilen marra amecnaw : d, h, z, t,
$, & Y...

Tira s tfinay deg iseggusa nni n 90 tuya ten udrusent,
niy ad nini tuya wer ten nessin qae, tuya ead wer udifent
yer kumpyuter. Mkul ijjen mamec zzaysent itari waxxa s
tidet tuya daysen elayen marra isekkilen n tmaziyt yir
asekkil n i, id tarni ircam wami tdaren Y, tarra as azellif
yer idaren. Maca amxumbel nney tuya lexdenni netta
tifinay d timaynutin xafney ; amxumbel a marra nessen it
war ma ad xafs nessiwel. Arni yars belli tuya wer nzemmar
ad zzaysen nari s kumpyuter minzi tuya wer dinni ca ead
wintirra s tifinay, nessen belli wintirra s tifinay issufey it
id ircam. Maca awarni wami d ilul ircam ; issugur s wattas
tifinay yer zzat, iwdent yer umadal, imsasa xef yijjen
webrid zi ya yari tmaziyt, issufey d amec nenna wintirra s
tfiniy. S uya necc qqarey belli imal n tira n tmaziyt netta d
tifinay, ixess aney ad nezzider cwayt waha, ad as newc
cwayt n wakud.

Iqgim ijjen wemxumber nniden netta d ijjen wemnus
imyar : lexdenni wami tuya ttariy Anebdu tuya amawal n
tmaziyt wer illi niy yudrus, wadji mani t ya tafed. S uya
tuya imra xafi S wattas ad afey awalen n tmaziyt zi ya yariy
idrisen? n wengal inu.

1 Clavier
2 Textes

D yina d imxumbal i tuya d ayi iteymen deg iseggusa
di tuya ttariy Anebdu. Lexxu ad mmutyey ad ssiwley xef
wengal inu Anebdu :

Ungal a uriy t amec nniy ardjinna deg iseggusa n 90 ;
fsarey t d ixfawen di teymist n «tawiza» deg isegg¥asen n
2001/2002. Tuya asitem inu netta ad t id ssufyey d ijjen
wedlis imun huma ad t iyar wenni irezzun ad t iyar. Maca
asitem inu wa idha d amnus ksiy t deg wul inu am tirjet
tarya, minzi lexdenni ggamiy ad ssiliy asitem inu ; wer
llint tzemmar d ttmenyat zi t ya ssegzey®, wer ufiy wi d ayi
ya yawsen zeg yewdan, ula zi tmesmunin. S uyenni
sbeddey marra tira, niy lifey asent ; jjiy attas n isentan® d
izeynan amecnaw ammud inu «/yzar ulili», d wengalen
inu «Tudart nyiryer» d «Asitem innuryen». Tidet tuya safi
twarzey ; asitem inu itwanzey>.

Qqgimey amenni ar asegg“as n 2012 ead id tessij drust n
tfawt i wusitem inu wami d ayi isneymes Yijjen umeddukel
belli tamesmunt n Ayt Seid tesnmala* ijjen wemhizwar n
tsekla di Arif, s uyenni marey deyya druy® deg wemhizwar
nni, sqadey asen Anebdu, ssitmey ad nnurezment tewwura
tuya xafi iggnen. Yus d usadmer®, nnurezment tewwura

Y Imprimer

2 Asuget usenti : projets

3 ltwabexxar

4 Organiser

5 Carkey

® Istijaba s tacrabt (dilaiul)

ujenna ; yiwi d Unebdu atig* amezwaru deg wemhizwar n
«Apulyus». Atig netta : d assigez n wengal inu Anebdu.

Iffey d deg wusegg“as 2014 awarni ijjen uraji d azegrar.
Lexdenni itwasili usitem inu s twiza n tmesmunt n Ayt-
seid. S uyenni ggiy taryazt deg yixef inu ssufyey d ammud
inu «lyzar ulili» deg wusegg“as 2015, siyiy xef tira n
wengalen inu : «Tudart n yiryer» d «Asitem innuryen».

Maca wami d iffey Unebdu d adlis yer tilawt, iteyyem
ayi d yijjen wemxumbel nniden imyar ; netta mamec ya
tegged ad tezzenzed adlis nnec mala tinidlisin? wer tettfent
idlisen yuran s tmaziyt huma ad ten zzenzent minzi wer
tmenzin ? Ta d tidet adlis amaziy wer itmenzi, mayemmi
netta wer itmenzi ? Minzi imaziyen zzaysen irifiyen wer
ssiyen idlisen yuran s taerabt illan d tutlayt tamaddudt®
uwanek” d tutlayt uselmed, niy yinni yuran s tefransist i
illan d tutlayt d tamadlant n tyuri d tussna, mani ead ad
syen yinni yuran s tmaziy illan d ijjen tutlayt yalleh ead
terzem tittawin nnes, marra amziwen rezmen d yars
ijegmimen ssitimen as tamennawt zzat ma ad tbedd x
idaren nnes.

Da yari ijjen useqsi : wi zi netraja ad isey idlisen yuran
s tmaziyt mala wer ten isyi umaziy ? Necc twaliy mala
nsiyi ammu ad tafed ad nney tmaziyt s ufus nney.

1 Prix

2 Mani znuzan idlisen
8 Officiel

4 Etat

Yer umeggaru, ufiy ixef inu sfitisey akud d tzemmar d
ubarru n ttmenyat huma ad ssigzey adlis, tameggarut nnes
ad t xemrey yari di taddart huma ad iyumm, ad teskuttef
tzura tifray nnes. Mala ssufyey d zzays ca ad t wcey s
ubennan?, ead wenni umi t ya wcey wer ssiney ma ad t iyar
niy ad indar di tsedlist? nnes ad irca. S uya xarrsey zi ssa
d tsawent ad ssufuyey idlisen inu xef antirnit huma ad
tafed wer sfitisey ttmenyat d tzemmar amenni waha.

Lexxu ggiy ad ssentiy s wengal inu Anebdu ad t id
ssufyey d ijjen udlis iliktrunik, ad t id fsarey s usekkil
alatini, maca twalat a ad yars d rniy tunyilt® s tifinay. Ad t
farney zi tezgilin i tuya di tezrigt tamezwarut, ad days
snefley ca n tmeslayin timezzyanin. Zi ssin ayilin ad d
fsarey isentan inu nniden.

D yina d imxumbal i ttwaliy d unjugen* itbeddan jer
wemgay amaziy d usufey n idlisen. Lexxu ad mmuttyey
ad ssiwley x Unebdu d tenfust nnes :

Timsar imsaren di tenfust Unebdu marra d tilawt ;
msarent di ddcar n Yeyzar ulili deg usegg¥as n 1986.
Ssenfley ismawen n yewdan n wengal, maca yinni n
imucan jjiy ten s yismawen nsen n tidet.

Anebdu italles x tamara d unezbar i di iteddar wenni
itexsen ; timexsa zeg Yijjen uyezdis waha : Masin itexs
Nunja ; innedref deyya iwda uca ibbuk deg wuyelmam n

1 Gratuitement
2 Txabect di netsettaf netxemmar idlisen.

3 S taerabt : nusxa : 43
4 Asuget n wenjug : obstacles

tayri n ta. Wer kids issiwel wer kids imsagar huma ad issen
tufrayt! nnes nettat. D wa d amxumbel i di tneqraden
wattas n Irifiyen xmini ttilin ead d imezzyanen. Mayar wer
nzemmar ad nemharad aked imarawen nney deg wusentel?
n tayri, minzi d ijjen ttabu zeg wattas n ittabuten di igdel
umharred jer imarawen d tarwa nsen. S uyenni ahenjir niy
tahenjirt, iddaha niy teddaha deg yiger a issulsen s tittawin
ggnent. Maca deg uwettay a itili d imizi® x ihenjiren minzi
d awettay n tgumi n tsikulujit uhenjir ; lexdenni isgam
iman® nnes : ma ad yili itburrum niy itfuhart, ma d aryaz
niy d maggvad...

Aya i zemmarey ad t iniy x Unebdu, minzi ssiwlen xafs
iselmaden i isegden tira udlis di tmezwart nsen i d ya yasen
awarni ta. Tanemmirt.

Omar LMEDDAM
10 2016.

1 Min taca

2 Sujet

3 Xatar

4 Personnalité

TAZWURT

Anebdu d wa d azwel® n wengal amezwaru n Lmeddam
€umar. Adlis a d tamarniwt tamaynut deg yiyer n tsekla
tamaziyt illuzen tira. Adlis a, iffey tawala tamezwarut d
izeynan deg weymis « Tawiza » deg iseggusa n 2001 d
2002. Attas n imeyra dfaren min ittini xef temzi nnes d
marra min kids d yusin n tazyudi d tarzugi. Ufin ungal
arifiy ikessi arrimet nnes deg wattas n wudmawen.

Aswingem n tmesmunt yus d ijjen tilawt? n tsekla
tarifiyt : ungal idrus maci ha di Arif waha maca di
Tamazya marra.

Ungal a yus d d amezwar deg wemhizwar « Abulyus »
i tegga tmesmunt n Ayt Seid n Dar Lkebdani. Awarn i
tullizin® “Martcika” n Muhemmed Lhacmi d yusin d
amezwar di tenfas, Anebdu yus d d amezwar deg wengal.
Amhizwar a itarra taynit i tsekla tamaziyt ittwarin di Arif,
tasekla a issentan tteg isuraf nnes iqudaden, xsen ad
zzuggarten deg yimal d itasen.

D tidet, Anebdu issawal xef temzi umaru. Ameyri
idaffar it zeg umezwar ar umeggar, ass awarn i wass, zi
wemcan yar wemcan, manaya i illan d tudart di ddcar
«lyzar ulili ». Awal icarrzen tullizt* ibetta jar yijjen «necc»
ittilin d atarras d yijjen « necc » d ameqqgran iksin Ixezrat

! Titre

2 Min illa (réalité)

3 Tinfas tiqudadin (nouvelles)
4 Récit

n ddunit. Da d ijjen tcuni n wengal mani marra Irifiyen ad
afen ijjen tesyart di tudart nsen.

Ungal a imsebda xef 12 n yexfawen?, mkul ij zzaysen s
tefras nnes imsebdan xef wenniden, maca ggnent jar asent
s tefras n ddcar yumsent adlis a zi umezwar ar umeggar.

Anebdu issenta s twasit n Masin zi temdint yer ddcar
nnes. Netta d amehdar di Nnadur, iruh din huma ad isiyi
tiyuri am wattas n ihudriyen nniden di Imerruk yullyen wer
itifen mani ya arenyen tiyuri, iqgan d ad agg“jen xef
imarawen? nsen. Tamara a nettaf itt s yiles n Masin :

« Mamec ya ggey ad yarey necc lebda lluzey ?! Zeggami
dduy yer Nnadur, lexxu krad n iseggusa, d necc eemmars
tyawant wer jjiwney, tekkrey d yer tuffut lluzey, kkaley s
wass lluzey, tnusey lluzey. Mamec tegga tyuri i ya yarey?»

Arendad i wudem a abarcan dinni ijjen wudem icna
ittejja ameyri itteddar aked umaru ca n wakud icna.
Amenni ttyima tayri tezdey adlis a zeg usenti ar wenfarar.

Yer umaru tayri temsebda xef sin n wanawen? : tayri di
ddcar d tayri di temdint ; tayri n ddcar ttili zi laggvaj, ttili
bla awal, ttili s wesfarnen, s tittawin, tayri ttili yer tala.
Masin iwda di tracca n Nunja, maca tayri a teqgim tuyel
jer ususem d wawan* tennuy jer asen. Temmurdes s wawal
n yewdan d ixelladen.

! Chapitres

2 es parents

3 Ddeq (genre)
4 Asedhi

Deg uyezdis nniden, tifras n ddcar ccurent adlis a, s
mamec seeddun imezday ussan nsen, S wazri ugama n
Yeyzar ulili.

Anebdu ittales® tudart n wattas n itarrasen s yisem d
amaziy. Ad tafem Tuca, Tlayetmas, Buyreyzazen, lzri,
Sifaw, Taziri, Tilelli, Tutu d Usekkur mkul ijj zzaysen s
temcant nnes di tudart umaru.

Deg umeggar, ttyimant tira a jer iffasen nney d
tizemmar idfarent tizemmar izwarent, zzays ad nini : aqga
awem ungal arifiy issenta isuraf yer tsekla.

A. ZIZAOUI & A. ADDA.

1 Jteawad

13

sala usegg“as n tyuri ! Tsala akids tamara d laz, d
lagg+aj xef imarawen?® d tawmat, d tnukra zic mkul
tuffut.
Iksi wenzar, ibedd usemmid n tjarest? s uqucceh nnes d
tesmed nnes, ifsi wedfel xef tgiccatin n idurar, idwel d
aman ittnessis aked tsillyiwin ittawyen yer iyzran.

Issenta unebdu, issenta akids lehmu d arbu. Tafuct
tezrufa min iyemyen xef wudem n tmurt, yuzey imendi d
yirden d tuga® deg yeyran yiriwen d yidemrawen di
twayzent tsuntawin. Syin icewwalen imeyran d tbantawin
d tcuccay n tezdent. Qqgnen tiyunam i idewdan nsen.
Ffyent id tyardmiwin d vyifiyran zeg yixubac nsen,
mmullyen d arezzun min ya ccen d wumi i ya gqsen.

ljja Masin tamdint n Nnadur awarn i wami issesdu
akayad* di tyuri umeggaru usegg“as. Ittef Ikar inya huma
ad immuddu® yer Kebdani d yusin xef wutaram® n Nnadur
yiggvjen xafs s sin wagnaren d smus’ n ikilumitren.

! Lwalidin
2 Lmecta

3 Arbie

4 Lemtihan
S Voyager
¢ Lyarb
745

Yiwed yer Yeyzar ulili : tamurt mani d ifruriy zi
tmellalt am ufillus, mani irzem tittawin nnes, mani iru
isyuyy di twara tamezwarut, mani ilmed awalen imezwura
n tmaziyt das tessutted yemmas aked uyi yiziden. Issars
adar nnes xef ucal n tmurt nnes, yuca aked yixef nnes axmi
t tteksi jar ifassen nnes, tarr it id yer yedmaren nnes tzemm
it yars mamec ttegg tyemmat i useymi nnes. Tamurt nnes
ittexs itt, ttexs it, irucced! itt mamec ruccden wasdawen
immatsen i idwin attas zegg“ami huma ad teymar min
dasen ya tewc ad ccen.

Isqarqeb di tewwart n taddart nsen. Tennurzem d, tessijj
d immas uca tebbireh? wami days tenteh, tesfarnen yars
ucatenna as :

- Arraget zzayc a mmi Masin inu ! adef d ! nrucced icek
attas attas !

Issuref tanebdatt n tewwart n taddart, ittef afus i
yemmas, issudem it. Tgad at, tessek as tareqqga ufus xef
uzellif, tessegsa t :

- Tsalid tiyuri nnec a mmi inu niy ? Tesseedud ca
ukayad niy ?

Isfarnen, uca irra xafs :

- Wah a imma saliy tiyuri, saliy akayad, aseggvas a s
wesmurs® mara ixs arebbi.

! Ittwahec
2 Tfarh
8 Awad yer min nessitim (Réussite)

Iggim Masin ittraja tayafut n yirim!, maca ijjen
tmeslayt issen itt netta waha, wer tt issin ca Iwacun nnes :
netta issen belli wer italiy ca asegg~as a yer weswir? wis
krad® n welmud alemmas*. Minzi wer iyri ca amecnaw
inelmaden nniden ; tuya itinnig®, arni xafs belli netta wer
isseedu irim di marra min iyra, minzi ca n iselmaden wer t
jjin ad yadef yarsen huma ad isseedu irim. S uya tuya issen
belli netta ad izru® aseggvas a. Maca immas tyil as mmis
ad ismures. Tuya tt lebda teqgar as : «mara tesmursed
asegg*as a a mmi inu, ad ac ggey urar s seksu xef yejdad.»

Netta itarra xafs deg wul nnes : « tiwecca zic a imma ad
ismures mmim ! mmim izru zi melmi ! »

Ittesla i yijjen ulayi - netta jer yides d tnukra - yus d zeg
wezqaq n taddart. Irzem d tittawin nnes, lexdenni itesla :
«Masin ! a Masin! Kker ssenni zeg yides ! »

Innuhmez di tassut, irzem agemmum huma ad xafs d
irr:

- Ah aimma ! min texsed ?

Tenna as nettat s wenhad :

- Kker ssenni niy akidc d adfey s yijjen ulekkud !

! Résultat d’examen

2 Niveau

83

4 Enseignement secondaire

5 Wer d itis

& Wer yiwid yer min ixs (Echouer)

17



Omar ALMADDAM
ANEBDU

Irra xafs netta :

- Jjayi ad ttsey cway ead aimma ! yak lexxu d arrendan,
mayemmi ya kkrey necc zic ?

Tenna as d immas :

- Kker ssenni aqoa tafuct tiwwed ammas? ujenna ! aqga
Ibucta? yiwiy ac d ijjen tebrat, yiwiy ayi d arebbi tus ac d
zi Nnadur !

Ha tidar d tabrat, irmes® deyya belli d tyafut n yirim i
days d yusin. Izzaryed xafs ayilin dduri zi tuya yedra, isur
ibedd am uyazid izruza afriwen nnes. Irzem agemmum
irta® am uyilas ijjiwnen asrad zeg weysum. lttef d tassut
nnes idfes itt, iksi tt issars itt xef lectu deg wallay® n
wexxam. Yudef yer warcen, yard aman zeg weqbuc,
issired zzaysen ifassen d uyembub nnes, issfed iten s yijjen
zzif. Irzem d tawwart, issijj d s uzellif, tewti t id tfuct s ttya
nnes yer tittawin i idewlen twaqgnent. Iffey yer wezqgaq,
yufa din immas, teqqim di tiri tessifif aren s buseyyar deg
wendu i ya tegg® d arecti i weyrum. Tuya x uyezdis nnes
Zulixa illis tessirid tizewdiwin d tyenjayin d ifenjalen.

Inna asent s yijjen tniyt d taharcawt amec ead icemmez
tittawin :

- Azul aimma ! azul a Zulixa !

Rrint id xafs di twala d ict :

1 Lwest

2 Wenni d itawyen tibratin

3 Ifhem

4 Bnadem itirta xmi days ides
5 Ixef

- Azul a Masin !

Ibedd arendad n yemmas, yudar ad as issudem afus,
issiy as afus i weltmas. Tewta Tuca yer wehsin, tekkes d
ssenni tabrat nni, tewca as tt. Ittef itt s ijjen ufus, lrzem itt
s wenniden, issufey d zeg wumadaf! nnes tamcumt nni n
tyafut tennedfes. Wami tt irzem yufa yura days : “lzru”.
Izwey as uyembub, idwel as am ttumestic, yuca aked
tmessi tuliy as d zeg idaren ar azellif. Lexdenni ittwala
immas tessars buseyyar xef waren i tessifef deg wendu,
uca tesseqgsat:

- Ma tesmursed? ca a mmi inu niy ?

Iksi yars s tittawin, issadar azellif uca irra d xafs :

- Walu, wer d iwyey walu a imma ! zruy a imma zruy !

Tezzerz aren xef ubehrur nnes, tewta afus aked ufus,
tgesseh days s tittawin, tessenta ad t tzawar :

- Mayar a mmi inu mayar ? Mamec dac temsar wami
tezrud ? Imeddukal nnec marra mursen®, ha cek i izrun a
yarec n unuri ! ih a mmi inu ! mechal xafc neksi d tamara!
mechal d imunas ! mechal d azawar ! lebda aqga ayi
txarrasey dayc, qgarey as : mmi wer ssiney icca ula issens
s laz ? Wer ssiney yuden* ula iggenfa ? Tnusey war® yides,
swengimey ssawaley aked yixf inu, ggarey as : Masin inu
ad iyar, ad imyar, ad ittef ula d netta amcan nnes, ad

! Daxel

2 Tnejhed
3 Nejhen
4 Ihlec
>Bla

iqdect, ad iharr ttmenyat mala ixs arebbi ad zzaysent
neddar amecnaw iwdan marra ! Seca cek tessentid zi lexxu
twettid texnunnused deg wumirus ! mamec dac temsar a
amcum inu ?

Issenhez ancucen nnes, irra xafs :

- Min imsaren imsar lexxu a imma !

Tenna as nettat s wenhad :

- Umi ggaren min imsaren imsar ? Necc arezzuy ad
ssney mayemmi cek tezrud di tyuri nnec ?

Irra xafs netta s yijjen tniyt txeyyeq :

- Minzi wer zemmarey ad yarey ! mamec ya ggey ad
yarey necc lebda lluzey ? Zeggvami mmutyey yer Nnadur,
lexxu krad n iseggusa, d necc eemmars tyawant wer
jjiwney; tekkrey d yer tuffut lluzey, kkaley s wass lluzey,
tnusey lluzey. Mamec tegga tyuri a ya yarey ? Uyac anzi?
iggar : “Wer ittili ebudu ar ya yili edudu.”” Niy a imma wer
Ili amenni !

Tesla Tuca i wawal a amarzag, teshissef aked mmis uca
tenna as :

- Wah a tasa inu, ssney belli wer ttetted walu, ttekkaled
ammu, ttnusid ammu. Maca necc wer yari walu, la
ttmenyat la agla, wer tifey min dac ya ssekkey, wer daney
itiwed walu ; wami immut babac wer daney d ijji ha
taddart a waha, s uya i cek rriy ad tlemded huma ad dayc
ilin inadan. Xzar yer yayetmac ! marra ffyen fargcyel

1 Ad ixdem
2 Proverbe

wami ffyen nitni zic zi tyuri nsen, wer abbren wer iddmen,
min yuca arebbi ha d ides d unugar deg izuray. Attas n
ihenjiren amecnaw cek a mmi wer yarsen bu wagla,
imarawen nsen d imezlad am neccin, waxxa amenni yrin
iwden huma ad dewlen d ca : ca idwel d aselmad,
wenniden d anezzarfu®. Lexxu kessin immatsen d
babatsen xef uzellif nsen, wer ten itxessi walu ; ccin, swin,
qgnen, irden. Amecqur a mmi inu tenniged? wer ttidfed ad
tyared! Ca n yewdan iwyen ayi d ca n ineymisen xafc,
nnan ayi agqa mmim wer itidef ad iyar, ikkal ittenned deg
yebriden di Nnadur, iyarru ibuntwen ittkeyyaf iten !

Irra d xafs netta s yijjen wudem iburrem® am wenni n
tesslit xef d yudef wessli di tmeddit n wadaf :

- Wenni dam t innan isxarreq xafm waha !

Tenna as d s uzawar :

- Wah isxarrig waha ! wah a mmis n min d ya iniy !
nican a mmi inu, marra min nnan d tidet, ula d cek wer
dayc bu inadan, tedfared ameddur n yayetmac. Yalleh uwc
xafi ssa i ttwaweh wer da twiliy ead ayenzur nnec !

Izwey as wudem, yuca aked tmessi tarya as deg ixsan,
tedded tenyart nnes, tidi tehnunni d ttudum as xef
igemmizen.

Irzem tawwart, iffey uca ibeqqged itt awarn as, tuya
ggvar ad tt icexcex. Itesla immas tzawar it id zi lemrah :

! Lgadi
2 Tyeybed
3 Ittsedha

«Waxxa a yarec n unuri ! Ayenni dac iqqimen yir ad
tcexcxed tawwart n taddart uca ad teqqim tbehhar i yitan
d imucwen d iceffaren ! ».

Ihrubbez netta di teysart am ufunas innufeslen, yudef
yer webrid ameqqran id yusin jer izeyran d iyarwad d
wecfir d tzewrin id iyemyen s ubarru xef tmawin nnes.
Tafuct tarya tessecmad axminni tbedd sennej i uzellif
nnes. Yuca aked fad issenta ittacem it id zi swadday i yiles
nnes ikrufen, Issazay as tmijja, inna deg wul nnes : «
wayyaw ffudey netta yalleh ad d azyen n wass ; wi xafi d
ya issiwden tameddit ? Zi ssa ar din ili inya ayi fad ! »

Ixarres di min das tenna immas, igemgem aked yixef
nnes inna : « tfu x icekkamen ! manisma tekkid agga ayen
awarn ac, minma teggid d minma tennid ad t id ssiwden
yer taddart.»

msagar Masin deg webrid ittawyen yer temzyida n
Ddhar aked Buyrizazen italiy d zi ddcar n Imuruden.

Buyrizazen d ijjen uhenjir imyar d azegrar, igdar,
ayembub nnes yiriw iqurarl am tziri, agemmum lebda
irzem, ireyzazen tnessasen as d xef wancuc n wadday,
tudumen as d xef yedmaren, ssuffan as arrud axartit
iggarqcen s yenjan. Netta d aberhid, d aminun, d
aqubbaniy. llul d amenni. Maca, yer umadaf nnes innuffar
din ijjen utarras icna, igad, yars ijjen wul imyar. Ittexs
marra yewdan ; lebda aqqa t isfarnin i yeryazen, isfarnin i
temyarin. Wenni ked ya imsagar ad t isseqsa xef yemmas
d babas d yayetmas d yessmas.

Wami d yiwed Masin iggur ittmulluy am yecfar, ilaya
asd:

- Masin nney ! a Masin nney ! raja ayi a wma raja ayi !

Ibedd ad t iraja di ticti d icten irra xafs :

- Waxxa a tawmat haga ayi trajiy cek, maca gg axmi
tefsused ! ga twaliy cek tmuruded am yecfar !

- Waxxa a wma inu waxxa.

- Mani teggured ? Ma yer temzyida niy yer Kebdani ?

- Ggurey yer Kebdani.

- Maca necc ggurey yer temzyida waha.

- Waxxa a wma ad nmun ar tamzyida waha.

1 D aquray
24



Omar ALMADDAM
ANEBDU

Issiy as afus i Masin wami xafs d ixecc, issiy as d
Buyreyzazen afus, uca issemda® wa awal nnes :

- Mamec tellid a Masin ? Immac mamec tella ?

Irra xafs Masin :

- Marra agga ney amen tenna netgada Arebbi.

Imun akids s uyil, tuya t gg~ar ad inser. Imsafad akids
yer temzyida, ijj it ad idfar abrid nnes yer Kebdani, netta
ikka xef uzelmad nnes yer temziyda huma ad irzu xef
imeddukal nnes. Maca wer din yufi ula d ijjen. Zi ssenni
immuttiy yer tsirt n Ddhar t yudsen s ca n imitruten. Wami
irgeb xef teymart nnes yufa din sin idsen zeg imeddukal
nnes : Ayur anict n Masin di tiddi d wewtay?, yars ca n
sdis d mraw?® n iseggusa, acewwaf nnes d abarcan, tittawin
amennedni. Tiddi d tamejjehdiyt : wadji d aqudad ula d
azegrar. lzri, netta d amezzyan xafsen, d aqudad xafsen,
acewwaf nnes d acehbar?, tittawin d tizegzawin.

Msawalen xef tcamma, d min tegga tsedma n Lmerruk
di Miksiku di tlemmizt® ukerwas® umadal’ n tcamma udar
n 1986, wami tarna tenni n Burdqiz s krad yer yijjen. Zi
ssenni d usawen msawalen xef Ifilmat s yinni n lhind d
yinni n karati. Amenni qgimen ijj ikessi ijj isrusa, ar ami

L Ikemmel

2 Leemar (age)

316

4 Jer tezwey d tewrey
5 A I’occasion

6 Lkas

xafsen d ixdel Sifaw mmis n Muha d yulyen zi Kebdani ;
netta yujar Masin s yijjen useggvas, izzuggar xafs.
acewwaf nnes ibbarcen yudrus gg“ar ad idha d amejjud®.
Wami d yarsen yiwed irza asen amsawal nsen wami d ilaya
I Masin ittar zzays :

- Yalleh a Masin ad negg ijjen tsarit aked webrid
ittawyen yer ddcar n Ibuzegguten. Xminni ya nawed yer
taddart n Karamas uca ad d nekk ssenni awarn as ad d
needu yer ddcar nney !

Wer irmis? lexdenni min ixs Sifaw zi tsarit i yarezzu
ad tissegsa :

- Waxxa ! akidc rahey, maca xsey ad ayi tinid min din
ya negg neccin di tfuct a ? Ttwalid nzumm, aney inu yuzey
s fad, fesyey s tiryi*, xzar tanyart inu ttudum s tidi ! wer
zemmarey ad uyurey necc di tileft a n tfuct, ad ac mmtey
deg webrid !

Idsa, dsan marra idsen, uca irra xafs d Sifaw :

- Yalleh uca yalleh ! mani tella tfuct a da illan ? Necc
ulyey d days zi Kebdani, cek teggvded tt amen teqgimed
di tiri ! Mayen din ya negg wer dac t qgarey ca lexxu, ar
din ya nawed ad tessned nnit mayemmi.

! Ageccar
2 Ifhim
3 Cause
4 Chaleur

Msafaden aked Wayur d Yezri, ttfen abrid yer
Ibuzegguten. Tafuct teccat asen s d ttya nnes deg iyembab
nsen. Taneyda ucal ttaliy d akidsen zi tmurt xef ssurufen.
Tujjut! n jjawi tteffey d zi tewwura d lekwazi n tudrin,
indeh itt id wadu ifsusen yer wanzaren nsen. Ssentan
yewdan di tyarsit i tmeddit tuyrist?. 1jj iyarres i uyazid,
wenniden i wegnanniy. Sgargcen s idammen marra izuray
d tmawin n yebriden zzat i tewwura n tudrin. Munen d
yitan d imuccwen xef ixaremzan nsen huma ad ten llyen s
yilsawen nsen d itnessasen s ireyzazen. lzu d xafsen yijjen
wegzin d abarcan, warrfen t s ca n imesdawen?®, iwyen t
wer itwili abrid. Ihenjiren imezzyanen irden d arrud am
yeslan d teslatin. Ca zzaysen izum, ca irnat arrendan izum
ha azyen n wass waha.

Yudar Masin yer ca n ihenjiren udarebbi d awmaten
ggin afus deg ufus : awtem d tewtemt. Iksi d tahenjirt nni
ittef itt xef uyil nnes, isseqsa tt :

- Mamec dam qgaren a tiyeydet n wezyar ?

Tarr d xafs nettat s yijjen tmijja d tazdadt :

- Qqaren ayi Fettuma !

Issegsa ula d ahenjir nni :

- | cek a aryaz mamec dac qgaren ?

- Qgaren ayi Hemmit.

- Tzummed niy teccid ?

L Arrihet tecna
2 Nuit sacrée
3 Tisudar

- Wah zummey i min tyiled !

Issegsa tahenjirt nni aseqsi Nni s imant nnes :

- | cem a Fettuma tzummed niy irna cem uca teccid ?

Teqgim ha txezzar days s ttuttucin nnes timezzyanin
ittissigent am tbularin. Maca Hemmit irra d xafs deg
wemcan nnes :

- Tzumm sadu teymest !

Jjin ihenjiren nni, dfaren nitni abrid nsen. Xeccen yer
taddart n Karamas, bedden awarn as. Arendad nnes din
ijjen taddart d tacemlalt, tuya din krad n thenjirin ggiment
xef tnebdat n tewwart, irdent arrud d atrar?. Issenta Sifaw
Ijesear yaysent, inna as i Masin :

- Xzar i wazri diha xzar a Masin !

Ar lexxu ead i irmes Masin min ijjin Sifaw ad d yas
ayila yer urag?® a. Ixzar ula d netta amectenna, icmez awarn
| umezzuy S yijjen udad, inna as i Sifaw amen ijesear irzem
agemmum, ireyzazen gg*ar ad as d wdan sinni :

- Wah d tidet ! cnant, areqgent s wazri am ttya n tziri di
tmeddit unebdu !

Sifaw isniemir axminni das d iddar ca yer twengimt
nnes, s uya inna as i Masin :

- Tesseqgsid ayi ardjinna x mayemmi ya negg neccin
tsarit a, haga mayemmi ! ad nejear, ad narr mezri n Ixezrat
deg wazri n izeryawen.

1 Moderne
2 Amcan

- lwa d azri iyetter d ula d ireyzazen i yilfan ! a wah
xsey ad cek sseqsiy mamec dasent qqgaren ?

Isekkef adu yer tura® nnes izrey akids s wexrur, uca irra
xafs inna deg wawal nnes :

- Ttwalid tin tameqqrant i iqgimen xef ufusiy qgaren as
Taziri, tin i iqggimen deg wammas qgaren as Tlaytmas :
nettat d tamezzyant nsent, tin diha iggimen xef uzelmad
qgaren as Tilelli !

Amen yarsent ijesear Masin issegsa t S umarden :

- Manten dac yucaren wul nnec ?

Ismuttiy d Ixezrat nnes zi yarsent ar vyars, ibecceq
agemmuc irra xafs :

- Wer zemmarey ad ac iniy !

- Ssney wer ttili ha d Taziri tamegqgrant nsent mm wazri
acedbiy !

- Atay ad tili d nettat, atay wer tili, manaya ssney t necc
waha. Wadji mayemmi t ya issen ca n yejjen nniden.

Xzarent id yarsen. Tesfarnen d yarsen Tziri. Ssentant
dessant? s kradt yedsent. Maca nitni wer ssinen ma dessant
id akidsen ? Niy dessant id xafsen ? Wami yufa amenni
Masin ilaya xafsent :

- Mamec tellant a tinewwacin inu ?

! Asuget n tarut
2 Dehhcent

Rrint id xafs s yijjen tadsa® teddugez asen deg imejjan
am wenham n wajjaj rrin as d idurar. Issiwel yarsent Sifaw
inna asent :

- Min kennint yuyin tdessant ammu ? Ma teswint aman
udil niy tkeyyfent sbasa ? Ini ayi a Taziri melmi i yanmun?

Rnint di tadsa, ggvar ad ddugqzent zi teeddisin nsent.
Tessiwel d Tlelli di twala tamezwarut, tarzem d ajegmim
nni n tfunast uca tessenta ttekkvar iten :

- Tebbgem yer yemmatwem a imzgullaf ad teccem ixef
nwem a yitan !

Tembayae d akidsen zeg urag nnes tekker tarzu d ca n
yezra tesmun iten d deg wufus nnes azelmad, tettef ijj s
ufisiy twaref iten s zzays, maca wer yarsen d yiwid.
Temzaryad d akids Tziri teyder as izra nni zeg wufus uca
tzawar itt :

- Min dam ggin wami ten twarrfed s yezra a illis unuri?
Welleh huma nniy as t i yemma !

- D nitni daney ihekk*len, yac teslid min daney d
nnan!?

- Qgim ! gqgim mana wehwal i cem hekk*len ! cem
tetten cem ifassen nnem s wattas. Nitni ga wer nnin walu!
yir tqessaren akidney waha !

Inna asent Masin :

- Jj itt ad tzawar ! waxxa daym a Tilelli a tyazidt n
waman ar ya tsured deg wufus inu uca ad am ssecney izra

! Tadehhact

zi daney d ya teccated, mala wer dam arziy afus nni zi
daney d twarrfed a tcunteht? !

€dun yer ddcar nsen. Xtuttren deg yijjen txuxxiyt jer
izeyran ten yujaren di tiddi nsen. Tafuct targeb awarn i
ddcar, wer tejji ha tezwey nnes sennej i idurar n Sidi
Meseud. Nitni siyin x wawal nsen xef yessis n Mimun.
Yales as Sifaw i Masin xef Tziri tuya issen di Tanja. Ulad
netta tuya t iqgar dini deg wuseggvas a iedun. Bedden
wami d udsen yer tewwart n taddart n Sifaw, uca innaas i
Masin :

- Wer dac alsey ca ead xef yijjen weltmatsent aqga tt
ead di Tanja, tecna s wattas. Ma tessned niy ya azri i das
iwca arebbi wer t iwci ead udarebbi ula i yicten !

Axmi t isbirreh s uneymis a s uya issegsa t Masin :

-Tazall!

- | wellah !

- | mamec das qgaren ?

- Qqaren as Nunja.

- Ad d tas yer unebdu a niy ?

- Ad d tas wah.

- Melmi ?

- Ad ac iniy ass n wamud? amezzyan ad tili da.

- Mechal yars deg wewtay nnes ?

1jjen thenjirt kulci nnes d amezzyan s ucewwaf s tinzar d tiddi
2 Leid

- Ad d tas anict nnec ammu niy, cek mechal yarc n
iseggusa ?

- Tadfey di sdis d mraw?! n iseggusa.

- Ad tili yars ula d netta amenni niy ad ac iniy semmus
d mraw? n iseggusa.

Isekkef Masin azwu?® yarwyen s tujjut n jjawi axminni
t yudef ubirreh yer lallay n wul nnes, issenhez ancucen
nnes uca inna as :

- Xsey ad tt zarey !

Ikkes as Sifaw awal zeg wugemmum huma ad as yini :

- Ar ass n wamud mala ixs arebbi uca ad tt tzared. Balak
ad d tas zzat i wamud !

- Waxxa mala neddar, uca ad tt nzar ass n wamud
amezzyan.

Immunsu Masin aked Iwacun nnes s warrfis n trid aked
uyazid. Immuttiy yer temzyida huma ad izzall. Yufi tt
teccur s tzewdiwin yufsen s seksu d iyesman® n iyaziden
niy n ifunasen d wacraren d iwyen akidsen imezzilla. Yufa
din abarru n imeddukal nnes amecnaw Sifaw, Ayur, lzri,
Tutu d Usekk~ur. Ccin, swin, zzullen, uca ssentan
temsedfaren d teffyen d yer barra ijjen awarni i yijjen.
Qqimen aked uyezdis n tewwart n temzyida, uca ssentan

116

215

3 Lehwa

4 Asgwet n weysum

ssawalen xef tmeddit tuyrist d min days itemsaren. Issiwel
Tutu inna deg wawal nnes :

- Tameddit a tnufsulen d days yemdunen! ! Ayaw ayaw
d wenni i ked ya msagaren ad zzays mmunswen !

Masin tettef it id tiggvdi, yuca aked ucewwaf nnes
ibedd, azellif nnes ickukked, ul nnes ineddu s tazzla. Irmes
belli marra yinni akids da ucan s min zi yuca. S uya isdel
xafsen wesqar.

Awarn i yijjen useydi d aqudad inna asen Sifaw :

- Itemwanna belli tameddit a ttnurzum days tewwart
ujenna. Xminni tnurzum minma tettared zi arebbi, ad ac t
iwc. Necc yari min zzays ya ttarey : ijjen ubarru n
ttmenyat, ijjen taddart tecna temyar, ijjen Mirsidis mudil
ameggar, d yijjen thenjirt ad tili tareqq s wazri ad tt ggey
d tamyart inu.

Dsan marra yedsen, rrin asen d idurar, nceqden yitan da
d diha kkren d ad zun ; ijjen itara X wenniden.

Kksen awal jer asen ad qgimen ad rajan tawwart ujenna
ad tennurzem. Siyin x wawal nsen. lksi Masin s tittawin
nnes yer ujenna ibbarecnen, iqgim ixezzar deg yetran
itagrigen jer tsullas ihedgen. Isala wawal, issenta useydi,
teqgim ha tazut n yitan zeg urag in d win zi twalat yer
twalat, d weshundar n yeyyal zi taddart in yer tin, d ujawi
n igarqgriwen d ittalyen zeg Yeyzar n ulili.

! Asuget n wemdun : jnun

Yiwiy iten unudem, gqnen tittawin, irna ten vyides,
msafaden, xtuttren ad adfen yer tudrin n imarawen nsen
huma ad ttsen war ma ad zaren tawwart ujenna ttnurzum.

S{ er uyelluy n tfuct n wass wis agnar d tza' zeg
wuyur uzummi, i ssentan yewdan s temyarin d

yeryazen s umezzyan d umeqqgran trajan ayur n wamud
amezzyan? ad ibedd. Ca iffey d yer wazzary, ca inya xef
tzeywin n tudrin, ca yuliy sennej i tseklutin®. Marra yedsen
rrin s wudmawen nsen yer idurar n Yezeumen.

Isama Masin aked weltmas Zulixa yer uyezdis azelmad
n taddart nsen manis zemmaren ad hdan ayur. Ha tessenta
ad tendel tallest teslan i ca n yewdan trayan gqaren :

- Haga t diha ayur ibedd !

Inniden syuyyun am twucin diha d dihaniti nnan :

- Hayeqga t jer idurar in diha'!

Sliwelwent ca n temyarin d ca n thenjirin di ddcar in d
win. Ssuden ca yedsen deg ijyal zeg Wujemmad in, rrin
xafsen ca yedsen zeg wujemmad ad.

Iksi Masin s tittawin nnes iswed amentenna sennej i
yidurar, inteh deg wuyur nni, ittwala t d azdad am ufilu.
Yuca aked wul nnes ireddu s tazzla, isyuyy deg ujenna s
ubirreh, inna as i weltmas :

- Awah d tidet ibedd ! hagam t diha jer idurar in ! ggvar
ad iyli awarn asen.

129
2 Leid amezzyan.
3 Lecjur

Isscen as t s udad ufus nnes. Texzar nettat yer din,
tgesseh tittawin nnes, tenteh ula d nettat days, uca tenna
as:

- Wah nican ibedd ! twaliy t, maca d azdad s wattas !

Maren s tazzla udfen yer taddart huma ad ssiwden
aneymis? a isbarrihen? i yemmatsen.

Tekker Tuca tiwecca nnes zic huma ad tessufey lefdaret
n wamud amezzyan. Zi sSini tettef d tamedwast tfared tad-
dart marra, tseyyeq itt amentenna. Tegg¥a yer umeggaru
ttrid, tgam atay, uca tessekker d tarwa nnes marra yedsen
zeg yides.

Teyyar d tfuct d tazegg~ayt zeg lyyart. Tesfaw® agama*
n Yeyzar ulili. ljdad tjawen ttawen huma ad d arzun x min
ya ccen. ljjiwen Masin Ixezrat di tfuct n tuffut isemden wer
iteggsen di tmuyli. Ittwala Iyaci ssentan tmuttuyen deg
yebriden ; ca ittaliy d zi ddcar a, ca zi win, ijj ittextuttur d
ssa, wenniden ssiha. Gguren marra yedsen yer temzyida n
Ddhar huma ad zzallen tzallit n wamud amezzyan. Attas
idsen irden d ijelluba d icemlalen, udrusen yinni d ten
yirden s yiniten® nniden.

! Lexbar

2 Isfarrahen

3 Tegga tfawt (éclairer)

4 Nature

5 Asuget n yini (Couleur)

Awarn i wenfarar n tzallit, barken imezzilla amud jer
asen, uca msafaden aked wayawya, msebdan am igettusen
n tkedfin xef yebriden itawyen yer tudrin nsen.

Ibarek Masin amud i yemmas d weltmas d yayetmas
marra. Irda arrud d amaynu, uca iffey yer barra huma ad
imsagar aked imeddukal nnes d yinaragen® d marra yenni
das d itasen mahend ad asen ibarek amud.

Imsagar aked Sifaw d Tutu d Usekkur ; tuya ten marra
yedsen umsen lhenni i ifassen. Irden arrud d amaynu,
ggimen xef yijjen thadut aked uyezdis n taddart n Sifaw.
Msawalen, dsan, iraren, ssecnen lhenni i wayawya, xzaren
ma yuya xef ifassen nsen niy wer yuyi.

Iwecwec as Sifaw i Masin deg wumezzuy, inna as s
cwayecwayt :

- Nunja tus d ! ttwalid manten ?

- Manten ?!

- Tenni i xef dac ssiwley tameddit tuyrist.

Inna as Masin amen ittebhed :

- Tajall I Melmi id tusa ? Ma ass a niy ?

Irra xafs Sifaw s yijjen wudem isfarnin :

- Wah yuffu tt id da. Sell ad ac iniy : kk d xafi amenni
yer jwayeht nni n sdis? n tdeggvat®, uca ad nargeb ad tt

LJjiran
26
3 Acecci

nzar! lexdenni ad yili ffyent id nettat d yessmas ad
eewwnent zzat i taddart nsent, safi, d wa d awal ?

Irra xafs Masin s umari war ma ad ixarres :

- Wah d wa d awal, ad xafc d kkey yer jwayeht nni n
sdis. Maca raja ayi ! yarc ad teffyed zi taddart ! safi nekkes
awal ! waxxa ?

Axminni t issedsa min das d inna Masin, uca inna as
Sifaw :

- Waxxa d wenni d awal : awal n yaryazen !

Ha aregben xef weerur n ddcar nsen, nethen di yessis n
Mimun irdent arrud d amaynu, tirarent di tehwict n taddart
nsent. Tuya akidsent icten d tamaynut eemmars ma izer itt
Masin. Ha irra as taynit indar days tittawin isseqsa Sifaw :

- Min teena tin diha akidsent ? Ma d Nunja niy ?

Idsa, uca irra d xafs awarn i wami iskef agennin :

- Wah nican d nettat ! mamec dac d tusa ? Tecna niy ?

Isfarnen, isars ayil nnes xef tyardin n Sifaw, uca irra
xafs :

- Tecna a ameddukel inu am tnewwact i xef tengar tfuct
S izenzaren nnes !

Ttazzel di tehwict, ttirar, tnettew am tsekkurt di tagant®
jer tseklutin uzemmur d llewz d wurtan d issendayen s
tazart. Ttawiy ttarra s waddud acedbiy am tyeydet n
wezyar itiraren deg iyyar azegza. Tmuttuy sennej i
umessuci s arrimt taleqgayt am tenni usegmi. Tirda arrud

1 Forét

d amaynu irni as deg wazri xef wenni i das iwca arebbi.
Ayembub n tziri ireqq s tfawin, isqada d ttya nnes isbarrih
ulawen. Acewwaf d abarcan innufsel as d xef weerur,
ittawiy it leewin ittarra t am imuzzar! n waman d iregben
xef waddar. Tittawin myarent, tsigsigent am yetran di
tallest n tmedditin unebdu.
Masin zi ssenni d tsawent wer ibetti jer tmeddit d uzil, jer
tfawt d tallest, jer idennad d tiwecca. Minzi zi tmeddit d
uzil i di izra Nunja, d tewlaft? n ta tezdey jer tittawin nnes:
mala ittes itturja tt, mala ikker itxarres days. Zi lexdenni
wer iqgim issen ma netta d netta, niy d ca n yijjen nniden
ilul d d amaynu, wer issin ma netta s uguggu® nnes niy d
abuhaliy.

Iswed yer wudem nnes isebhen ca n Ixezrat wer yarsent
bu umeggaru, ccurent s isegsan n tayri. Tarra d xafs ula d
nettat s ca n Ixezrat tessekk as tent id am yijjen isegni n
tayri irceg deg weksum n yedmaren nnes, icarreg iten
huma ad yadef yer lallay n wul ad dini izdey i lebda. Tarni
tesgad as d ijjen wesfarnen ireqq am tmessi, issecmed as
ul. Dini i yuca aked yixf nnes iffey zeg yixf nnes, idwel
imsebda xef sin n yexfawen : ijjen yixef n tarja ; d wenni i
iffyen zi arrimt igga afriwen n ixarrigen idwa zzaysen yer
ujenna, iggim ittenned i Nunja am ufarettu ittnugar i

1 Cascades
2 Tteswart
% Leeqel

40



Omar ALMADDAM
ANEBDU

tmessi, melmima yars ya iswizzed ili tettef d days wadji
wi t ya isxesyen. lggim yixef a itturja isekka® tiyermin? s
yejdi n tnezruft®, ha ad issud usemmid niy ad yadar wenzar
ili irdel iten yer tmurt. D ta d tudart tamarzagt n wenni
ittexsen taziri netta wer yars tizemmar ula d afriwen. Ujar*
zi manaya issen belli netta eemmars ad yawed yer tziri.
Manaya d unzir®.

Ixef nniden wis sin, netta d ilaw® ; wanita iqgim ibedd
xef tmurt, icaref it s iseywan d imuzzuren wer gettwen.
Wanita wer idwi yer ujenna am wenni amezwaru. Wanita
iska’ jer as d d Nunja idurar ujaren yinni n Himalaya.
Wanita iyza iyzar n tmessi jar as d d Nunja. Ittwala tt
temyar tezzuggar am telyuyt® tujar s tiddi nnes tigiccwin n
idurar, netta zzats d amezzyan am uqudad®. Babas nettat
yars agla imyar : itrah yer Hulanda. Netta d amezlud d
mmis n imezlad wer yars walu. Iqqim ha itxarris iqqar deg
wul nnes : « waxxa necc texsey tt s wul d yexsan, eemmars
ad tili inu ! tiwecca niy farwicca ad d yas ijjen mamecma
igga ad yili yars ha agla waha ad tt icged zeg wufus inu !'»

Y lbenna

2 Leqsurat

3 Ssehra

4 Ktar

5 Wer izemmar ad yili (Impossible)
6 lggen yer mindi neddar (Réel)

7 Ibna

8 D tazeyrart n tiddi (Géante)

9 (Nain)

Izemmar ad igg ijjen tmeslayt waha : ad tt ixs zi lagg“aj
waha, ad tt issezdey deg wul nnes amecnaw ijjen tirjet
tarya tezwey s tmessi eemmars ad texsi. D manaya umi
izemmar, ca nniden ittyima d tirja waha eemmars ad ilint.

Tuya Sifaw izzarmuj® akids, maca netta wer das irri
taynit, wer issin min iqgar, wer yuci ha aked yijjen tallest
tbedd jer tittawin nnes d Nunja. Ityil as yer umezwar idwel
d aderyal, maca netta d afus n Sifaw ittawyen ittarra
arendad i tmuyli nnes. Wami i das irra taynit, issares as
Sifaw afus xef wul, isyuyy deg ujenna inna as :

- Wayaw ! wayaw ! mayemmi ineddu wul nnec gae
ammu ? Gg“ar ad d iffey zeg wemcan nnes ! min cek yuyin
a zzmar abarcan ? Ma safi ittwayel wul nnec zi Ixezrat
tamezwarut !

Idsa Sifaw awarn i wami das inna awalen a, idsa ula d
Masin, maca tittawin nnes qgiment sekkvdent yer Nunja
mm wazri icewwaren. Irzem agemmum huma ad irr xef
Sifaw :

- Qae azri a wer cek ittejji ad tettwayled zi Ixezrat
tamezwarut ?! Yiwiy ayi d arebbi mala izri tt ca n yijjen
ha di tirja ad tt ixs s wul d yexsan, niy wadji amenni ?

- Nican a ameddukel ' Wi ya iedun tanewwact am tin
wer yars iswizzid s ufus nnes ad as ishinneb ?

Lexdenni wami tuya issawal aked Sifaw idra d yer
twengimt nnes ijjen teswengimt : netta issen Nunja. Tifras

1 Ittaremrum

nnes wer xafs weddarent ca. Issenta iswingim ar ami tt
yufa, uca inna as i Sifaw :

- Tessned a Sifaw, Nunja ssney tt.

- Uhu tesxarriged, manaya yagum® ! Nettat attas zeg-
gvami i tezweg? ssa, lexxu tzeddey di Tanja. Eemmars ma
tus d yer da ar asegg“as a. Mamec ya tegged cek ad tt
tessned ?

- Ssawaley akidc nican ! nniy ac ssney tt iwa ssney tt !
tuya tt teqaar akidi deg welmud amenzu?® di Kebdani zzat
ma ad tezweg yer Tanja aked imarawen nnes, yiwiy ayi d
arebbi teyra akidi ca n sin n iseggusa niy ad ac iniy krad.
Tuya netmun marra yedney i webrid xminni netrah yer
tinmel* d xminni d ntedwal. Mechal nru ? Mechal nedsa ?
Mechal n isuraf i nessuref aked wayawya ? Mechal i nuliy
nedra deg webrid n Yemzuyen ? Mechal xafi txeyyeq ?
Mechal xafs xeyyqey ? Mechal i nekkes d tiydrin ? Mechal
nucar d tazart zeg uzaray ? Manaya marra axmi imsar
idennad, ead twaliy t jer tittawin inu. Mechal d alekkud i
necca zeg ifassen n iselmaden wer vyer illi wul ? Mechal
nesfed® d imettawen ? Mechal neshissef aked way-
awya?... Maca, amcum a n zzman ibda jer aney.

Iswingem ula d Sifaw di temzi nnes d marra min xafs
ikkin. Ishissef aked umeddukel nnes uca inna as :

L Wer izemmar ad yili (impossible)
2 Thajar

3 Enseignement primaire

4 Lmedrasa

5 Nemseh

- Nican tuya nettmun marra yedney tarwa n ddcar nney
am wawmaten s iwetman d twetmin. Maca ha nemyar
cwayt wer ssiney wi ibdan jer aney d akidsent ? Qae cek
txarrsed days tufid tessned tt, i nettat wer ssiney tessen
icek ula wer cek tessin ?

- Wi issnen ?

Targeb tfuct awarn i idurar, wer tejji awarn as yir
tezwey n ttya nnes, tessenta tallest ad tendel, dewlen
yewdan yer tudrin nsen, udfen ihenjiren imezzyanen yer
wexxam n yemmatsen. Tekker Nunja d yessmas udfent ula
d nitenti yer n taddart nsent. Awarni wami tendel tallest
ssentan ca n yetran tsigsigen deg ujenna ibbarecnen am
tmelli n Ifaxar. ljja Masin d Sifaw amcan nni awarni
taddart n Karamas, dewlen yer tudrin n imarawen nsen
gguren ead ssawalen x yessis n Mimun.

Zeg idenni izra Nunja d Masin itareggab yer
taddart n tanita huma ad tt izar, ar mani idwel
yars d tnamit wer izemmar ad tt ijj. Ca yuyi t netta wer
yuci. AXminni ca n wesyun iggen it yars ; manisma ikka
ad tt id izzuyar yars am wejdid itwacarfen zeg wudar yer
ca ufilu, melmima ixs ad idew ili inder d yer tmurt.

Ussan eeddun d wunezbar ittmarniy ; asyun izzuggar
ittades axminni yars t ineddeh ca. Netta ittes wer issin min
itemsaren. Wami irzem tittawin nnes yufa yuwiy it yeyzar
n tayri, iksi t sennej i waman nnes, ittawiy it yer mani wer
issin.

Lexdenni yuca aked yixf nnes belli isur di tracca das
tendiy Nunja i issemxumblen ussan nnes ar mani idha
itteddar s arrimet war guggu, war ul das tecged. Tuyel
tudart nnes s iseywan usitem jer weswingem d tirja.

Ibbuzzel Masin yer yijjen tmeddit xef weerur,
issummet ifassen nnes, igga afud xef ufud, iswed vyer
tehnayin n tzeqga n wexxam. Innir® ireqq aked uyezdis
nnes, tudrus tfawt nnes. Addad? a ittawes? atarras huma ad
iswingem. Ssentan ixarrisen wettan d yer twengimt nnes :

1 Agendil, lefnar.
2 Sjtuation, état
3 Iteawan

Imsagar Masin d Usekkur aked Nunja d Mamas
(Mamas d Masin d Usekkur d arra n wawmaten) mani
temsagaren ibriden zzat i temzyida n Ddhar. Munen i
s tesmed n tuffut id itawi usemmid id iregben zeg idurar
issun s wedfel. Gguren nitni skissifen i wulekkud ya ccen
ass a, minzi ad yaren tusnakt®.

Tenna as Mamas i Masin :

- Ma iqgim ac a Masin ca n tusnakt i neyra idennad di
twengimt niy rid amenni ? Necc walu, tugi ad ayi tadef di
twengimt, melmima nniy aga safi hefdey tt, ili twedday ayi!

Irra xafs Masin :

- Yudrus min kessiy di twengimt inu ! d azras xafney
manaya ! mechal i neyra ? Mechal neksi d tisumad n
tusnakt d yezlan s yinni n teerabt d yinni n tefransist d... di
twengimt nney tamezzyant ?! Yak neccin nennum aked
ulekkud, lebda zduffulen dayney am yeyyal ! ha sewjed ixef
nnem i wulekkud a Mamas !

Tesseqsa Asekkur :

- | cek a Asekkur teswejded ixef nnec niy ?

Idsa ucainna as :

- Swejdey niy wer swejdey, xminni issenta ulekkud
tettuy mayra min neyra, maci sa tusnakt waha.

Issegsa Masin Nunja :

- | cem a Nunja teswjded ca niy ?

Texzar d days uca tenna as :

! Lehsab (Mathématique)

- Necc walu a wma inu ! war days ssekkey gae ! wer
dayi ittidef yer walli waxxa akids ya cley ad ssensey necc
qgarey days !

Inna as Masin :

- lwa ha sewjed ixef nnem i wulekkud ! ta raja ad xzarey
ifassen nnem !

Tarzem ifassen nnes, tessecen as ten, ittebhed uca inna
as:

- Wayaw mana tifassin a i di ya sarent teyyita ukeccud
uzemmur ! swed necc ya ifaxxen yari ufren s teyyita !
tessned min dasen teggey ? Tamsey asen ticcart zuma wer
d ayi teqgsent teyyita mamecma ggint ! ta xzar mamec
ufren ifassen inu !

Terref ijjen ufus, tessek xafs tidewdin nnes tileqgayin,
ucatennaas :

- A wah d tidet ! mechal tegdar telmect ufus nnec niy !
ad as tinid d azru ! ula d necc zi ssa d tsawent ad asen
tamsey ticcart i ifassen inu huma wer d ayi itteqges
ulekkud !

Ikkes as Masin awal zeg wugemmum /zuma ad as yini :

- Cem tezzillized ayi xmi dayem tsarent teyyita !
tesyuyyud, tettrud imezzawen !

Tessiwel d Mamas s yijjen wudem yuff s tusmin,
tessegsat :

- I necc a Masin wer dac zzellizey ?

Idsa uca irra xafs s umelley :

48



Omar ALMADDAM
ANEBDU

- Uhu a Mamas inu icizzen ! tbarrihey® xminni cem
zarrey iccat icem uselmad !

- Waxxa dayc a Masin waxxa ! ammu i teggen midden
I yinni dasen d ittasen ?

- Tgessarey akidm waha ! ula d cem tezzillized ayi !
tiyyita nni daym itsaren axminni dayi tsarent !

Udfen yer tinmel, tessenta tusnakt, issenta akids
ulekkud d uquccei n tesmed. Kkren iyuyyan, wdan d
imerrawen s unezbar n tiqgest ukeccud. Ittwala Masin
Nunja d Mamas trunt imefrawen, inna deg wul nnes :
«Kennint a issma beeda tettrunt imesfawen, neccin ntarra
yer wul war ma ad wdan.»

Idwel yer umadaf n tinmel mayra d izzifen? d iyuyyan d
imegrawen axminni din imsar ca unuri. Texzar Nunja yer
Masin s yijjen wudem ixeyyeq, imefzawen tehnunnuyen as
d zi tmuyli izewyen. Teggama® ad teksi ifassen nnes i
iredzen* huma ad zzaysen tessfed imettawen. Axmi das d
tenna s lexezrat nnes : « kker near® xafi !». Maca netta
iggama ad innukzmez zeg urag nnes, iggam ad inear xef
yixef nnes ukara ad xef Nunja niy d yicten nniden. Netta
d amezzyan wer yars bu tzemmar. Iswingem uca inna deg
wul nnes : «ar ya myarey uca ad as ssecney i wuselmad

! Farrhey

2 lyuyyan jehden

8 Wer tzemmar

4 Itwaddzen

5 Ay xafi (Défendre)

mmis n weydi bu wul n wezru ! mala wer ayziy 1 yemmas
akemmir ! mala wer t jjiy ad t tay tyarzawt !»

Yuca aked ccyad n Igaz yuliy as d aked tinzar ar ami
insed rrint as d tyemmar n wexxam. lwza as yides, iqgim
irezzu xafs s teftilt wer t yufi. Mamec igga yides a das d
ya yasen netta aqqa t lebda itxarras di Nunja ?! Tawlaft! n
tanita tezdey as jer tittawin, ttagi ad xafs taggvej. Idfar
aswingem nnes :

Tuya igqgar xafsen uselmad n tefransist ijjen tenfust zeg
wedlis anemlan?. Inelmaden deffaren akids s tizzawin d
tyuri deg wul nsen. Isbedd tyuri nnes, ikker ibedd, yus d
yer Nunja i tuya isqargicen tileywin n ifassen nnes s
iyunab® imeyman®. Wami yars d yiwed, ibedd as aked
uyezdis, izef as afus nni s yijjen ufus, irzem as t s
wenniden, ixzar days mseqgem, uca inna as s teerabt :

- Ac had cci Ili dertih f yeddek a lezmara ?

Tarra xafs nettat s tmaziyt s tefras n tigg"di manent® id
xafs :

- Walu.

- Gae had cci ka tquli walu ! nti bagi syira ela had cci!
yalleh zewwli eliyya had cci fissae ! meshih b lebzag ! Ima
walu eendna f Imedrasa !

! Tteswart

2N tinmel

3 Stilawat

4 Daysen initen (Colorés)
5 Banent

50



Omar ALMADDAM
ANEBDU

Xzaren yars mayra inelmaden ; ca idessa xafs, ca
issawal xafs. lzwey as wudem xef twarecment tefras
uburrem. lswed yars Masin s yijjen wudem ixeyyeq,
teswed d yars ula d nettat, msagarent tizzawin, sfarnen i
wayawya waxxa ifadden nsen tarjijin s tiggdi.

&dun wussan usin d yenniden, iedu uyur yus d
wenniden, ar ami d ijjen wass usin d mayra inelmaden,
munen d yer tinmel, teqgim %a Nunja wer d tusi. lggim
uraq nnes iwra?.

Issenta uselmad ittlaya d xef yessmawen n inelmaden
ijjen awarn i yijjen suma ad izemmem ibaZ2. Ar ami d yiwed
yer yisem n Nunja, iqgim ittlaya xafs azfas n twalatin :

- S. Nunja... S. Nunja...

Tessiwel d ijjen tmeddukelt n Nunja, tenna as i
uselmad:

- Wer d tusi ca ass a.

Issegsa tt netta :

- Min tt yuyin ? Ma tuden niy ?

Tarra xafs :

- Uhu wer tudin ca, maca temmuttiy aked Iwacun nnes
yer temdint n 7anja zuma ad din zedyen i lebda.

Ammu i idha Masin : lebda itturja iswingim, idwel am
yijjen wejdid ityennajen i Nunja zi awarni wuzzlan n
texxamt. Ittfarfar zi ssa yer da. Irezzu xef tlelli. Irezzu ad

T xwa
2 Yenni wer ihdaren (Absence)

tt yades. Nettat tenned as, maca wer das d tarri taynit,
ttenned as am tmannadt iyemyen x ubadu n tma n webrid,
marra inni ttizrin arezzun tt i yixef nsen, ssitimen tt i tudart
nsen.

Iswingem, issenta issawal aked yixef nnes : « ixess ayi
ad ggey ca. Min zemmarey ad ggey ? Akids ssiwley !
mayra imezday daney issnen min xafi ya inin ? Nettat
zeema ad texs akidi tessiwel ? Niy ad texs akids msagarey
di ddcar nney ? Uhu manaya wer t tegg ca, eemmars ad
days txarres. Uhu taswingimt a wer d ayi itsellik ca, ixess
ad xzarey min d ayi ya issufyen.»

Iggim ijjen wakud yudrus itxarras ar ami yufa tarezmi’
I manaya, uca inna i yixef nnes : « Ufiy tt : Ad as ariy ijjen
tebrat, uca ad as tt sqadey. Maca wi das tt ya issiwden ?
Ta d tmukrist? temyar ! ad arzuy xef ca n thenjirt d
tamezzayant niy ca ukenjir d amezzyan ad as tt yawiy ! d
ta d nettat, maca manwen niy manten izemmaren ad ayi
tegg tayudadt® a ?»

Iswingem, uca inna : « Safi ufiy wi das tt ya issiwden :
d Emaruc ! netta d amezzyan, maca d ameddukel inu, ittas
as d i Nunja. Suya izemmar ad yadef yer taddart n tanita.
Arni xafs netta wer issin ad iyar tasrabt m/ih, minzi aswir*
n tyuri nnes imziy, s uya wer izemmar ad irmes min days
uriy di tebrat. Wayaw wayaw ! azellif inu gg»ar ad

! Afessay (Solution)

2 Amxumbel (Probléme)
3 Mission

4 Niveau

idduqgez s yemxumbal d ixayrisen ! alli inu gg»ar ad iffey
zeg wemcan nnes. “Wa ya lalla imma ticawin munent id,
tineacin n midden, wayaw lluten® t id”’. D manaya teqqgar
immas xminni xafs d sdalen imunas.

Teqges as tiryiZ unebdu immarenyen s tmessi n yennir
ireqgen deg wexxam i xef tettwarr tewwart d lekwazi,
minzi wer zemmaren ad ten jjen nnurezmen, huma wer ad
senni d ttidfen ifiyran d tyardmiwin. Irra s wudem nnes yer
yennir, issud xafs, isur ixsiy. Issares azellif xef tsumta,
izzel idaren nnes. Tesyumbar as d tallest zi mkul ayezdis.
Isdurriy d useydi, uca ikka xafs yides.

1 Axmi munent id
2 Chaleur

sya Masin ca n igarruten zeg yijjen thanut d yusin xef
webrid huma ad ten ikeyyef. Wami das ten issiy
wemzenzil, inna as :

- Melmi tlemded ad tkeyyfed a tawmat ?

Idsa, izemm ancucen uca irra xafs :

- Lemdey ad keyyfey ha asegg¥as a di Nnadur !

Ittef ijjen ugarru issarey it, uca issemda? awal nnes :

- Keyyfey garru amezwaru ha d tirart waha, iwa ttwalid,
garru awarn i umas ar ami idwel manaya d tanamit, minzi
atarras wer itif min ya igg uca ittkeyyaf... “Ameysa xmi
nni wer itif min ya igg iyarres tisila nnes.”

Qqimen xef ca n tsudar awarni taddart n Karamas, uca
ssentan ssawalen. Inna Sifaw deg wawal nnes :

- Udarebbi wer d tisen ca imeddukal nniden huma ad
nirar tcamma.

Inna Masin :

- Atay ruhen ad iraren deg Yeyyar n temzyida® !

Ikkes as Usekkur awal zeg wugemmum huma ad yini :

- Niy ruhen yer Kebdani.

Inna as Sifaw i Masin tuya isqadan Ixezrat nnes yer tad-
dart n Nunja :

L Wenni iznuzan
2 Isiyi xef wawal nnes
3 Isem n wemcan

55



Omar ALMADDAM
ANEBDU

- Min diha txezzared ?

- Manwen ? Ma necc niy ? Walu !

Inna asen d Usekkur :

- Ixezzar yer N... N... N...

Issedfar as d Sifaw awal :

- N... N... Nunja ! niy uhu ? €ad wer kids tessiwled ?

Irra xafs Masin :

- Tyil ac ha ruh siwel waha.

- Min tyiled ? Siwel akids safi ! ini as arezzuy akidem
muney ga ul inu ittexs icem. Id as inna Sifaw.

- Maca mamec ? Ma ad rahey yer taddart n babas uca
ad sgargbep di tewwart, wenni d ya iffyen ad ayi irzem
waxxa ya yili d babas niy d yemmas, uca necc ad as iniy :
ini as i Nunja ad teffey ga arezzuy akids ssiwley ! Id as
inna Masin i Sifaw.

- Wah tzemmared ad tegged manaya, mala dayc cwayt
n taryazt.

- Wah zemmarey, maca di tirja waha.

- I min ya tegged huma nettat ad tessen belli ttexsed tt?

- Wer ssiney ! ttwalid a ameddukel, necc tburrumey?
attas, balak wer zemmarey akids ssiwley udem aked
wudem di ddcar nney.

Iswingem Sifaw ijjen wakud d amezzyan. Iswed deg
wudem n Masin, isfarnen uca inna as :

- Ufiy ac min ya tegged : ad as tarid tabrat.

Isfarnen Masin uca inna as :

! Tsedhiy

- D manaya i tufid txarrasey days, idra ayi d yer
twengimt di tmeddit iedun. Zi tuffut necc arezzuy xef
€maruc huma ad t xzarey ma izemmar ad as tt issiwed.

Irza Usekkur amsawal i tuya jer Masin d Sifaw wami d
aseninna:

- Hagac €maruc i xef tarezzud ! Aqga t yus d. Yarc
tafult! a Masin !

Ixecc d yarsen €maruc, isfarnen, irzem agemmum uca
inna :

- Azul !

Rrin xafs nitni :

- Azul a Emaruc nney !

Inna as Masin :

- Mamec tellid a €Emaruc ? Mani tuya cek ? Zi tuffut
necc arezzuy xafc.

Irra xafs netta :

- Am lebda aqga ayi mlih, tuya ruhey ad d aymey zi
leenasar, lexxu ead id dewley.

- Wer tezrid bu imeddukal nniden ?

- Uhu wer ten zriy ca ass a. Balak ruhen yer Kebdani.

Issiwel d Sifaw inna deg wawal nnes :

- S uya wer nzemmar ad nirar tcamma !

Iqgim Masin isgar ittxarras di ca wami tuya imeddukal
nniden ssawalen xef yenni wer d yusin amecnaw Afarziri
i yer tella tcamma. Zi ssenni mmuttyen ad ssiwlen xef
Ifilmat. Wami ixarres inna as i €maruc :

! Zhar

- Sell ad ac iniy a €maruc ! tarezmed imezzuyen nnec
mlih ! mala ttarey zzayc ijjen tmeslayt ma tzemmared ad
tt tegged ?

Irra xafs netta :

- Wah zemmarey, mayar lla mala zemmarey ad tt ggey.
Maca min teena tmeslayt a ?

- Arezzuy ad ariy ijjen tebrat i Nunja. Xsey ad as tt
tessiwded. Minzi cek ttased as d, lebda ttrahed yarsen yer
taddart.

- Waxxa ! Zi xafs irra Emaruc.

- Xsey ijjen tafart d yijjen uyanib?, tzemmard ad ayi ten
d tawyed zi taddart nwem qga d cek i yudsen ! | zzays ittar
Masin.

- Waxxa ad ac ten d awyey lexxu d abrid. Id as inna
E€maruc.

Iruh ittazzel yer taddart nsen. Idwel d ittazzel izley d
akids s ca n tefray d ticemlalin d yijjen uyanib, iwca as ten
I Masin. Wami xafsen ten ittef umeggaru a inna as :

- Ad tgada ac a ameddukel inu ! lexxu tzemmared ad
tuyured ! xminni cek ya xsey ad xafc layiy.

Inna as d wami ibedd ad yuyur :

- Waxxa ! xmi xafi ya tarzud sqargeb d xafi di tewwart!

Awarn i wami yuyur Emaruc ittar Masin zi Sifaw d
Usekkur ad t awzen? huma ad yari tabrat. Rrin d xafs s
waxxa.

1 Minzi ntari (Stylo)
2 Teawnen

58



Omar ALMADDAM
ANEBDU

Ittef Masin ayanib jer idewdan, issares tafart sennej i
wufud nnes, issenta ad yari. Yura yer umezwaru : «Nunja
leizzen I», isbedd it Sifaw uca inna as :

- Tettarey zzayc ad tarid : «Tayri! inu Nunja». Mana
«Nunja icizzen '»

- Mayemmi ? Kifkif. I d as d inna Masin.

- Uhu maci kifkif. Minzi cek ttarid i tenni ttexsed : i
tayri nnec, wadji i yecten mamecma tegga ! tzemmared ad
tinid imma inu ieizzen niy weltma inu ieizzen. 1 das d inna
Sifaw.

Yura : «Tayri inu Nunja». Isbedd it Sifaw di twala tis
snat :

- Tira nnec wer cnint ca am tinni n tyazidt.

Dsan marra yedsen, uca irra xafs Masin :

- D tidet tira inu wer cnint. Tzemmard ad ayi tarid cek?
Tira nnec cnant am tinni uzaymir?.

Dsan marra yedsen di twala tis snat®, zi ssenni inna as
Sifaw i Masin :

- Wah tira inu cnant minzi necc agqa ayi deg usegg“as
wis kkuz* zi tyuri usemdi®. Cek d Usekkur agga kenniw di

! Lhub inu

2 Isem n yijjen ubeeeuc d abarcan yars tidanin d tizeyrarin, ittili di
tenwalt.

3Tis 2

44

% Tiyuri deg usinan usemdi (lycée)

wiss krad!, suya tira inu ifent? zi tinni nwem, awiy d
ayanib nni d yijjen tafart nniden huma ad ac ariy ijjen
tebrat tecna tgad !

- Ay ac a tawmat ! tgadiy cek s wattas ! | das inna
Masin.

Yura : «Tayri inu Nunja. Zeg wumaray® nnem Masin, i
tayri inu Nunja.»

Isbedd it Masin zzat ma ad isala wami das inna :

- Maca min texsed ad tinid s «umaray nnem Masin» ?

Yus d akids Usekkur deg wuseqsi nnes :

- D tidet. Ari s umedya* «zi Masin i tayri nnes Nunja.»
Niy wadji amenni a Masin ?

- Wah manaya yif, minzi mani ssney necc d amaray
nnes niy uhu ? | inna Masin.

- Nican, balak ad tili ttexs ca n yijj nniden di Tanja ! I
das inna Sifaw s tadsa d umarden.

- Wi issnen ? Bhal walu. | das inna Masin.

- Yif® ad ariy «zi Masin» xef «zi umaray nnem Masin»,
huma wer xafc tdessa.

Yura manayenni, uca issedfar as : «tessned a Nunja ga
tamyart tar® arida amecnaw tafunast wer iticcen ayi niy
amecnaw tzizwit wer iticcen tammemt.»

13

2 Hsen

8 Wenni ittexsen

4 Par exemple

S Hsen

6 Tawtemt n war : bla

Ttbehden i min yura Sifaw, inna as Usekkur :

- Manaya icna s wattas a tawmat ! wi dac islemden tiyit
a d wabbahen a n wawalen ?

Inna as Masin :

- Awalen a sebhen cnan s wattas !

Inna as netta :

- | lexxu, ini ayi d min texsed ad as tarid !

Inna as Masin :

- Waxxa ari as : «ttariy am d tabrat a fuma ad am iniy
ga dewley texsey cem.»

- Wah. Texsey cem. Arni d ! | das inna Sifaw.

- Waxxa ! Sedfar as : «seedduy timedditin inu d ticem-
lalin wer xafi itekk yides, minzi lebda necc txarrasey
daym. Tawlaft nnem wer ttemsebdi xef tizzawin inu. Xsey
ad ssney ma ula d cem ttacid mamec ttaciy niy rid amenni?
Xsey ad am iniy ma nzemmar ad nemsagar niy wer
nzemmar ?» | das inna Masin i Sifaw.

- Itxess icek ad as tessemled ixef nnec ! | zzays ittar
Sifaw.

- Waxxa ! Ari : «balak tessned ayi ! necc gqgaren ayi
Masin, teyrid akidi di welmud amenzu. Xsey akidm
msagarey, xsey akidm ssiwley. ltxessa ad xafi tarred
deyya mala ixs wul nnem ! Tanemmirt.» | das d inna
Masin i Sifaw huma ad t yari.

Ittar Sifaw zi Masin :

- | lexxu ma ad ariy isem nnec niy ?

Irra d xafs netta :

- Uhu ! zzat ma ad tarid isem inu, ari as krad n twalatin:
«texsey cem... texsey cem... texsey cem !»

- Waxxa ad t ariy ! | das inna Sifaw amen itedsa.

Iyra tabrat nni di twalat tameggarut :

«Tayri inu Nunja. Zi Masin i tayri nnes Nunja. Tessned
a Nunja ga tamyart tar arida amecnaw tafunast wer
iticcen ayi niy amecnaw tzizwit wer iticcen tammemt.

Ttariy am d tabrat a zuma ad am iniy ga dewley ttexsey
cem. Seedduy timedditin inu d ticemlalin wer xafi itekk
yides, minzi necc lebda txarrasey daym. Tawlaft nnem wer
ttemsebdi xef tigzawin inu.

Xsey ad ssney ma ula d cem ttacid mamec ttaciy niy rid
amenni ? Xsey ad am iniy ma nzemmar ad nemsagar niy
wer nzemmar ?

Balak tessned ayi ! necc qgaren ayi Masin, teyrid akidi
di welmud amenzu. Xsey akidm msagarey, xsey akidm
ssiwley. Itxessa ad xafi tarred deyya mala ixs wul nnem !
Tanemmirt.

Texsey cem... texsey cem... texsey cem.

Masin.»

Idfes tabrat nni, ilaya d xef Emaruc. Wami d yusa wa,
ittar zzays ad igg tamskirt® zzays ittar ardjinna. Maca netta
inna as aqoa dinni wi das ya issiwden tabrat nni tif? zzays
netta : nettat d weltmas Yettu. Tanita d tameddukelt n

1 (Tache, mission)
2 Hsen

Nunja, lebda temsagarent ttrahent yer wayawya. Inna as
Masin waxxa. Ittar zzays ad iddu ad xafs ilaya.

Tennurzem d tewwart, tessijj d ssenni Yettu, teffey d,
texzar d yarsen, uca tus d. Tenna asen wami d yarsen
txecc:

- Azul !

Rrin xafs nitni :

- Azul a Yettu.

- Tarezzud xafi yac a Masin ?

- Wah arezzuy ad zzaym ttarey ijjen tmeskirt, wer
ssiney ma tzemmared ad t tegged ula ?

- Min tarezzud ad ac t ggey ?

- Ttwalid tabrat a jer ifassen inu ! xsey ad tt sqadey i
Nunja illis n Mimun. Maca wer ufiy wi das tt ya issiwden
ha cem, minzi cem d tameddukelt nnes. Mala ixs wul nnem
awiy as tt I Mala wer ixs wadji d amnus.

- Ixess ayi ad as tt wcey i Nunja yac ?

- Wah wc as tt i Nunja !

- Ad as iniy d Masin id am tt id isqaden yac ?

- Wah, tinid as ad xafi tarr deyya !

- Waxxa.

- Tanemmirt a weltma.

Yudef yer taddart awarni uyelluy n tfuct i issec-
maden, yuca s tumert!, maca wer tiwid, axmi
tyary?, atay ad tawed xmini xafs d ya tarr Nunja, ad as d
tini ula d nettat ttexs it !

Wami tendel tallest, iffey d Masin yer wazary n taddart
ad ikkes tiyufawin i illan yer umadaf n wexxam. Iswed yer
yetran ireqgen tsigsigen deg ujenna yirden tillas ihedgen.
Tessijj d tfawt n tziri jer tgiccwin n idurar, tedfar itt nettat
s wudem izewyen, tessenta ttaliy yer ujenna. Amuyli® a
ittejja wenni ixsen ad irja war yides : «ijjen tudart d
tarumansiyt. Nunja s wazri nnes acedbi tesdu d zzat i
tizzawin nnes teggur am tsekkurt. Texzar d yars, ixzar yays
netta. Msagarent Ixezrat s tiffawin. Tesqad as d ijjen
wesfarnen, irra as netta s yijjen nniden. Iksi deg wudar
nnes suma ad tt idfay. Wami xafs ikart ilaya xafs :

- Wadem ayi a takenjirt ! xsey akidm ssiwley mala ixs
wul nnem !

- Ah d cek ! min texsed ad ayi tinid ?

- Tamezwarut azul !

- Azul !

- Mamec tellid ?

- Aqqa ayi mlih. | cek ? Mamec tellid ?

! Lefrahet
2 1kk d zeg uyray
3 Paysage

- Ula d necc aqqa ayi mlih. Ha xsey ad am iniy ma
tersfed tabrat nni i dam d sqadey i Yerru ?

- Wah frfey tt.

- Tessned a Nunja xsey ad am iniy ijjen wawal, uciy
zzays zegg ami zriy udem nnem iziren® di twalat tamezwa-
rut, awal nni ttexsey ad t iniy lebda, minzi xminni t gqarey
ttaciy s tumert temyar wer yars bu weltmas, awal a netta
d amezzyan, maca imyar deg wul inu : “texsey cem !”’, s
tidet texsey cem a Nunja !

- Wah ssney belli d tidet ttexsed ayi a ul inu.

Wami das tenna awal a ¢fen ifassen i wayawya, inna as
Masin :

- Tessned a Nunja ! swingimey daym atras ! seedduy
timedditin inu ggama ad qgney tizfawin inu, minzi wer
zemmarey ad ddarey mala wer ad daym swingmey !
yagum? ad ddarey necc war cem ! i cem a Nunja min zi
ttacid arendad inu ? Ini ayi s tidet !

Tenna as nettat s trumansiyt :

- Ityil ac wer yari bu wul zuma wer tticiy ? Niy ityil ac
necc d tafunast tar ayi niy d tazizwit tar tammemt ! Ixess
icek ad tessned belli necc d iwed?, yari ul ittaca amecnaw
cek. Ityil ac wer dac tarriy taynit xminni ttilid lebda
awarni taddart n Karamas ? Niy ityil ac wer tticiy aked
Ixezrat nnec d wesfarnen nnec ? Necc uciy akidc zi Ixezrat

Ylcnan
2 Wer izemmar ad yili (Impossible)
% Bnadem

nnec tamezwarut ass nni di cek zriy txezzared yari. Ula d
necc Sseedduy timedditin inu war yides s umentil
uswingem dayc. Zi melmi necc trajiy ass a suma akidc
msagarey, ad ac iniy texsey cek a Masin i lebda, wer cek
tettuy eemmars, s tidet a tayri inu.

Nettat ead tessawal hnunnyen as d ime¢rawen zi tigrawin
yiziren. Xwansu i das ten isfed s yexfawen n idewdan, inna
as:

- Wah a tayri inu, maca mayar tettrud a ul inu ? Lexxu
d akud ubirreh? wadji n imettawen d uxeyyeq ! ula d necc
texsey cem i lebda, eemmars ad cem ttuy. Yalleh safi zeg
imezfrawen ! ad nessenta tudart nniden d tamaynut. Zi ssa
d usawen necc d cem d ijjen wadji d sin. Wc ayi d afus
nnem ! ticcey am awal inu belli necc luley d i cem.

- Ula d necc a amaray inu lliy i cek, texsey cek !»

Tessarwiy d xafs immas tirja a yiziden wami xafs d
tlaya :

- Masin ! Masin ! min ttegged di barra di tallest ?
Teqqimed da d wehdec a mmi inu ? Wer tegg“ided wer
tarjijed ? Mayemmi tsekkvded yer ujenna ?

Irra xafs netta amen ittbehhig® deg ujenna :

- Aqga ayi tbehhigey deg ujenna sekkvdey deg yetran d
tziri, tecna Ixezrat daysen a imma !

! Ssabab
2 Lefrahet
3 Irzem tittawin

- Wah a mmi inu d tidet, maca adef yer wexxam ! minzi
wadji mlih ad teqgimed cek di tallest wehdec lexxu yer
barra !

- Wah a imma ssney belli wadji mlih, ad adfey lexxu d
abrid wer teggved !

- Telluzed a mmi inu ?

- Wah a imma inya ayi laz, ma tenwa macca niy ?

- Wah a mmi tenwa.

Issu tassut nnes yer mraw! n tmeddit. Izzel, issud xef
tfawt n yennir huma ad texsi. Tesdel d xafs tallest zi mkul
ayezdis, wer iggim ittwala ha udem n Nunja jer tittawin
nnes s ucewwarf d azegrar ittirar as xef weerur am imuzzar?
d iregben xef waddar, ttemrawa am tedbirt sennej i tuga
tazegzawt. D wa d azri i itexs Masin. (Ixarres) : «Tluled d
a tayri inu i tcuni ! tucared ul inu s uyil xafi ! ssutarey
zzayem ad ayi d tarred ul inu ! niy arzem ayi ul nnem !»
Isgar drust uca isseqsa ixef nnes : «wac Yetfu tewca as i
Nunja tabrat nni niy wer das tt tuci ? Niy aqgac ya vyili
teyri tt uca tyares itt ! maca ar da wadji d tasyart nnes. |
mala tessiwed as tt ? Min ya yili zzays tegga ? Ad vyili
tyares itt zzat ma ad tt tyar ? Niy teyri tt uca tyares itt ?
Lexdenni ad tafed tyares anaruz® inu, tyares ula d ul inu.
Maca i mala teyri tt ma ad xafi d tarr niy wer d tarri ca ?

110
2 Aman d ihekkvan zi ca n waddar (Cascade)
3 Layas

Wer ssiney ! ah a arebbi inu ! min ya ggey ? awez?® ayi a
arebbi inu ! maca i mala tugi ayi ? Ad ayi tessarey timessi
wadji min tt ya isxesyen ! Uhu ! ixess itt ad zzayi taca !
wadji ad ayi tessarey timessi szuma ad tessecmed tufrayt?
inu».

Tuya t ittirar tcamma aked imeddukal nnes wami d
xafsen tekka Yettu teddakk“al yer taddart. Idfar it Masin s
tazzla zzat ma ad as tenjem. Wami t id tezra termes? belli
irezzu akids issiwel. Texzar xef uzelmad texzar xef ufusi
texzar awarn as, uca tarra d Ixezrat nnes yer zzat tarzem
agemmum huma ad as d tini :

- Azul a Masin.

- Azul a Yettu. Xsey ad cem sseqsiy ma tessiwded as
tabrat nni i Nunja niy ead ?

- Wah ssiwdey as tt.

- Min das tennid ? Min dam tenna ?

- Waxxa ad ac alsey* marra min imsaren : nniy as yer
umezwaru : “yari da ijjen tebrat i cem”. Tenna ayi : “wi
d ayi tt id isqaden ?”” Nniy as : ““d Masin”.

- | lexdenni min tegga s tebrat inu ? Min tenna ?

- Tettef tabrat nni tdefs itt, txemmel itt deg wehsin n
falda nnes. Yer umeggaru tenna ayi : «xminni ya yarey

1 gawen

2 Minzi nettaca
8 Tefhem

4 Cawdey

tabrat a, uca ad xafs arrey awarn i wami ya xayrsey». D
manaya i tegga d manaya i tenna waha.

- Tgadiy cem a Yettu nney s wattas ! €emmars ad ttuy
tulluyt® nnem. Tessned a Yettu teggid ayi ijjen tmeskirt
temra. Ad tgada am s wattas !

LLxir

isseqsa Wayur Masin :
- Mani neggur ?

Irra d xafs Masin :

- Yer yixef n yeyzar.

Inna as d Wazri d Wayur ansam :

- Yer yixef n yeyzar ! min din ya nxaregg ?

Inna asen netta awarni wami idsa drust :

- Ad din nessara waha !

Azri isseqsa Masin :

- Ini aney a Masin ma tessiwed as Yettu i Nunja tabrat
nni das tesqaded ?

Inna asen d Masin amen ittebhed :

- Wayaw ayaw ! yiwed ikenniw d ula d kenniw
uneymis! ! wi dawem t innan a yemcumen ?

Inna as d Wayur amen itedsa :

- lwdan marra ssnen ! aneymis a aqgac ya yili yiwed
Mlilt niy irni cwayt ayil in ! ini aney s tidet ma tessiwed as
tt niy wer das tt tessiwed 1?

Idsa. Dsan nitni marra yedsen. Isneymes? iten netta :

- Wah tessiwed as tt.

Azri issegsa Masin :

- Tarra d xafc niy ead ?

Irra xafs :

1 Lexbar
2 |ssexbar

- €ad wer d xafi tarri a ameddukel.

Ibedd Wayur inna asen :

- Xzarem diha ! aggqa awem €essu d Sifaw ssarwaten
imendi deg unedrar in !

Inna asen Masin :

- Awah d nitni. Yiwiy ayi d arebbi temyawazen® aked
Muha babas n Sifaw !

Ittwayza unedrar xef tama n yijjen usellyiw deg yijjen
wedmar d yusin ajemmad in i taddart n Nunja. Tuya
akidsen din Muha s imant nnes, d yijjen i kidsen
ittemyawazen. Mkul ijjen min itegg : ijj ittef zzwayer deg
wammas unedrar, ijjen ittazzel awarn asen, ijjen izzuzzara
imendi s yijjen tazzart, ijjen inettar d tifellyin yer umattar.
Muha isyuyyu xef yeyyal iggar asen : «rra !l rra! rra !»

Wami ten iwden nnan asen :

- Azul a imessarwaten nney ! Arebbi ad kinnni yawes?!

Rrin d xafsen nitni :

- Arebbi amin !

Issutar d Muha zi Masin :

- Tzemmared a Masin inu ad aney tawsed ?

Irra xafs :

- Wah zemmarey, maca wer ssiney ad ssarewtey !
eemmars ma ssarewtey a xali Muha.

Idsa uca inna as s umarden :

1 Temeawanen
2 Eawen

- Min tessned ad t tegged a ayelliras inu mala wer
tessined ad tessarewted ? Qa d ta tamddurt id aney d ijja
babatney ameqgran !

Inna as Masin :

- Neccin a xali Muha nessen ad nari ad nyar ad necc ad
nsew, wer nessin ad nessarwet ula ad nemjar !

Inna as d Mubha :

- Inhel? usarwet deyya ad t lemdem.

- Waxxa ad nexzar. Yalleh selmed aney !

- Waxxa ad tqada awem !

Ulyen sennej i wumettar n imendi, uca ssentan tazzlen
awarn i yeyyal, syuyyun xafsen huma ad arnin di tazzla.
Ishundar ijjen weyyul, izzeebed ijjen nniden. Bedden
ssuhruten marra yedsen, yawlen yer tzeyyatin huma ad
swen aman isemmaden.

Wami bedden ad uyuren aked uyelluy n tfuct ikkes
akisen awal Masin huma ad idwel tiwecca zic ad ten
yawes.

Ikker tiwecca nnes d zic yalleh ead tessijj d tfuct xef
idurar n Yart. ledu yer unedrar, yufa Muha d yinni t
ittawzen ayenni iwden ssarwaten. Iswed yer ujemmad in
mani tella taddart n Nunja, (ixarres) : «wer ssiney ad yili
tekker zeg yides ula aqqa tt cad turja ! maca wi turja ?
Balak turja ayi necc ! wi issnen ?» Iddar d €essu xef
umettar, ikkes d lgabsa n taba, issiy as ijjen ugarru i Masin,

1 lhwen

igga ijj nniden jer wancucen, issarey it, uca inna as i
Masin i tuya isekkvden yer ujemmad in :

- Ad yili ead wer d tekker ! tihenjirin n yida jjanent attas
maci am tinni n zic tekkrent lebda zic !

Issarey Masin garru nnes, irede it, irra d agu?, uca irra
xef €essu :

- Wah aqga tt ead tejna. Maca necc kkrey d zic am
ueeleul huma ad cley ssarwatey necc txarrasey days
sekkvdey days mara teffey d !

Isala garru nni, irbez bunt sadu udar nnes, yudef ad
issarwet. Ixarres Nunja tus d yars huma ad t ttawes : ggin
afus deg wufus tazzlen awarn i zzwayl, syuyyun dessan,
timxsa tesmun iten.

Tafuct tarya, tyetter d ijdad ujenna d yenni n tmurt.
Arjujen tyennajen am imedyazen n Burcid. Issud d warbu
issecmad iyenzuren. Idded Masin issu s tidi, yuzey as
imetmi, iqgim isess aman ar ami das yuff ueeddis idwel as
am uyeccur.

Mala irgeb d xafs ca n yijjen ad as yini : «amcum a
ittexs ad irber : issarwat s wul nnes d yexsan.» - Maca
netta rid amenni. Rid d asarwet t icqan, rid d amnus a t ijjin
ad iksi gae tamara a di tfuct a issecmaden d warbu a izrufan
iyembab. Maca amnus a ikessi t marra xef Nunja, minzi
tzeddey arendad i wunedrar ; melmima d teffey, d
melmima tudef ad tt izar. Ihda tt ha nettat. Amenni iedu
wass usarwet.

1 Ddexxan

Wami nfararen zeg usarwet zgenfan cwayt di taddat n
Muha, uca ffyen d zi taddart, aregben awarn i ddcar mani
ufin ihenjiren tiraren tcamma. Yudef akidsen yirar Sifaw.
ledu Masin d €essu awarn i taddart n Karamas. Arzun d
xef ca n tsudar ggimen xafsent. Irzem €essu agemmum uca
itemtem :

- Amcan a icna ! days tiri, igad days uyimi ! min tennid?

Isfarnen Masin, uca irra xafs :

- Necc ttyimiy da udarebbi mkul ass.

Inna as netta amen ixezzar yer taddart tacemlalt :

- Ssanita i tzemmared ad tzared Nunja mamecma
texsed! Ah a ameddukel inu ! tuden icek tayri cek ead d
amezzyan !

Inna as Masin amen ittaca aked tiqgest tfezzar as deg
wul :

- Nican a ameddukel, tarra ayi udney s wudun® wer yars
bu usafar?. Dewley d abuhaliy, tiwiy ayi alli inu, tejja ayi
wer ssiney mani nettarey isuraf inu, ma yer zzat ! ma yer
deffar !

- Itwanna ayi belli turid as ijjen tebrat! s tidet ?

- Wah d tidet, sqadey as tt, tessiwed as tt Yettu ca n sin
imalasen® zegg“ami.

- Axyar ! tarra d xafc niy ad ?

1 Lehlac
2 Ddwa
3 Simanat

- €ad.

Isqar cwayt uca isiyi inna as :

- Tessned a €essu a ameddukel inu, yuza yari uraji.
Mechal zegg~ami necc trajiy ? Qqarey as ad xafi tarr ass
a, ad xafi tarr tiwecca, ad xafi tarr farwicca. Ass a idwel d
fridennad, tiwecca tedwel d idennad, farwicca idwel d
assa, nettat walu tugi ad xafi tarr !

- Min dac ya iniy a tawmat ? Mala tarezzud ad tecced
tammemt ixess icek ad tezzidred i tiqgest n tzizwa. Mala
texsed ad tmund aked Nunja, ixess icek ad trajid wadji ar
farwicca waha, maca ar yimal niy a farimal, niy ar ya
temmted, niy ad ac iniy balak eemmars ad xafc tarr !

Tiswengimin a n Eessu arnint as asendef deg uyezzim
wer itgenfin. Ishissef uca inna as :

- Wi issnen ? Maca min illan nican, netta texsey Nunja
s wul d yexsan. Wer ssiney min d ayi imsaren ? Xminni
tiliy igg“jey xafs, ssutarey akids msagarey huma akids
ssiwley, ssitimey ad iliy udsey tt. Xminni tiliy arendad
nnes wer zemmarey ad yars adsey ula akids ssiwley, am
yijjen wass aregbey awarn i taddart n Heddu, nethey di
Nunja tbedd aked Yettu d Tziri deg webrid. Wer ssiney
min d ayi imsaren ar ami ufiy idaren inu dewlen zzayi yer
deffar war ma ad ayi sseqsan. Ufiy ixef inu imsebda xef
sin nizeynan : ijjen wezyen iqgar ayi : «ruk sellem xafsent!
lexdennni tessiwled aked Nunja, ini as ma teysfed tabrat
nni id am d sqadey aked Yezzu niy rid amenni ?» Mala
tenna ac rid amenni, ini as : «texsey cem waxxa zzat i
tinniden !» Maca azyen nniden inna ayi d rid amenni, inna

ayi d : «gqgim ixsan nnec mana wawal akids ya tessiwled.
Ma tarezzud ad cek tyunef! i lebda. Ad xafc dsan marra
imezday n Yeyzar Ulili !» lwa ttwalid a tawmat !

- Uh ya leurret ! mala ardjinna tuya cek tessarwated deg
wnedrar akidney, lexxu twaliy cek tessarwated barra i
wunedrar a Masin afyul ! ad yili tudsed yars ! siy as afus
nnec ! sudem itt zi tgemmizin ! lexdenni min ixs ad imsar
ili imsar. Wi dac innan ad cek tyunef i lebda ? Yiwiy ayi d
arebbi ula d nettat ili tenna ac : «texsey cek» ad cek tzemm
yars s iyallen nnes.

- Axyar ! axyar ! ma tyil ac d pilikula n Ihend, Amita-
bacan d Himamalini niy ? Qa wadji d tirja, ta d tidet, tidet
wer telli am tirja. Cek tgarrant dayc s wattas pilikulat n
Ihend.

- Mayemmi txarrased cek amya ? Mayemmi ? Qa ula d
nettat yars ul ittexsen, am cek am nettat. Wi issnen ma yars
ul n wezru wer itici, niy yars ul n tlefsa tarezzu ha umi ya
teqges !

Qgimen amenni ssawalen, tkeyyafen, tusun, dessan, ar
ami xafsen d tendel tsallest war ma ad izar Masin Nunja.
Balak wer din telli di taddart. Kkren zeg uraq nni dewlen
ad arewhen. Jjin amcan nni issu s ibuntwen d yiyyed nsen.

1 Tcareh

Tettar Tuca yer yijjen tdeggvat zi Masin mazuz nnes
ieizzen ad irgeb yer yeyzar ad ssenni yayem aman.

Isnufsel d i weyyul ittwagnen yer yijjen ujij, ibardee as
d, izzaryed sennej i weerur nnes tizeyyatin i ittfen amcan
n iqubac. Iksi d srimt ixarg as tt i ugemmum.

Irzem tawwart, iffey, izzuyar ayyul yer tcarmin nnes,
issufey it yer barra n taddart. Iqgen tawwart awarn as, uca
ittef abrid yer yeyzar. Iggur igqar as i weyyul :

-Rralrralrra! ...

Itteyyem it id ijjen wadu inwa s warbu yer uyenzur.
Tafuct tarya tyetter d ijdad zeg ujenna. Addad a unezwi? i
ijjin Masin iyufa.

Ha yudef yer webrid ameqqgran inteh deg Wayur amed-
dukel nnes iggur d zi taddart nsen, inna deg wul nnes :
«yiwiy icek d webrid ! yiwiy icek d arebbi ! tusid d kidi
nican amenni mhadef waxxa wer neggi ad nemsagar !».

Issutar Masin zeg Wayur :

- Wer tzemmared akidi taregbed yer yeyzar huma ad
aymey aya n tbumbutin ad ac ijj arebbi yemmac d babac ?

- Waxxa. Maca lehmu ! arbu itsud isdaw d akids isen-
nanen n thendiyt yer tittawin. Gg~dey a wma ad ayi
sdareylen !

- | yifiyran d tyaredmiwin wer tent ttagg“ded ca ?

1 La météo

- Uh ! yinni xminni ten zarrey ittbedda ayi ucewwaf !

- Uh ! ya maggvad ! tiwecca zic xafc a leurret !

Inya akids xef weyyul, udfen deg yijjen txuxxiyt
ittawyen yer yeyzar. Yucem Masin ayyul di tyardin s
yijjen tkeccudt huma ad irni di tecri nnes.

Xtuttren jer izeyran d ixeccaben n tzeggvart d tabya id
ifaryen xef iyezdisen n txuxxiyt i iyzin am tsellya. Teccur
s yezra d ifarricen d yejdi ; mala msagaren din tyuya n
yeyyal, eeddun s uyil ar ya teyymen ayawya. Udfen deg
yijjen uraq issulles, tafuct wer tt twilin gae, minzi axeccab
id iyemyen xef uzelmad itemsagar aked wenni d iyemyen
xef ufusi, s uyenni ggin adurriy sennej i txuxxet nni.

Xedlen yer ubeddur n yeyzar, drin d xef weyyul huma
wer zzaysen itehrullud di teysart isdaran yer swadday
mani tettwayza tala zi d ttaymen. Ufin din tinuyam
udrusent. Iggen Masin ayyul yer yijjen wezwar n yijjen
tseklut ulili ittwarzen id iffyen zeg waddar n yeyzar. Isdar
d tibumbutin, isaha yer tala ad ittef tawala nnes. Iggim
itraja. Issenta issawal aked Wayur d tnuyam. Tenna as d
icten s teerabt - nettat wadji d tarifiyt - awarn i wami
ssentan tekkvaren ayawya nettat d Masin :

- Leinin dyawlek bjal dyal Ikelb !

- Dyawlek bjal dyal tata a lezmara !

Tenear? yicten zi tnuyam xef Masin :

! Ttaya xafs

- Aleag inu ! Masin icna, tittawin nnes tsigsigent
areqgent s wazri. Wer dam tssurufey?® ad t tekkvared ad t
tessarewsed aked weqzin a illis n min d ya iniy !

Tiwed d twala nnes, iccur d tibumbutin nnes, iksi tent
id netta d Wayur, ssarbun tent i weyyul i yucin s uzazu?
immarni xef weerur nnes. Yucem it s tkeccudt nni huma
ad yaliy tsawent, innejfer, ittef it id zi srimt inna as :

- Cca! cca! ad tecced immac a mmis n weydi !

Iwti t s tleqga ufus yer umessad afusi inna as :

-Rra!rra! aliy tsawent !

Dfarent id nitni s ueani yer tcarmin huma ad t awsen ad
yaliy. Tuyat ggvar ad xafsen issargeb tibumbutin nni. Wer
inni ar ami yuliy tsawent nni, ar mani xafsen tt issek d
tabarcant. Innufsel di txuxxiyt nni ggvar itfaryad. Nitni
ssawalen yer tcarmin nnes. Iccat it Masin yer deffar zi
twala yer tenniden.

Wami iwden yer wammas n webrid di txuxxet nni
issullsen ibedd weyyul, yugi ad irni yer zzat. lwti t Masin
s vyijjen umeddadar huma ad yuyur, maca netta yugi.
Iggama ad irni ula d ijjen usurif yer zzat. ldxem it s yijjen
udubbiz, irni as ijjen nniden isyuyy xafs :

- Rra ! rra! min yuyin immac a mmis n mind ya iniy !

Maca netta qae wer das d irri taynit. Iksi imezzuyen yer
ujenna isbedd iten am tsenyanin. Wami yufa amenni inna
as i Wayur :

! Wer dam tsimihey
2 Ddgel

- Amcumanweyyuldcatyuyin!niydcaiizra!l

- Min t ya yayen ? Ad yili yuhel waha !

Issuref Masin yer zzat i weyyul, inteh deg yijjen ssaxat
ufiyar anict n tehnayt ; d agebbuz ad yili anict uyil utarras,
d azeyrar, days ca n sin d wezyen n imitruten niy ujar, d
azeggvay iqgargec s tqurayin d tibarcanin. lzzel deg
wammas n tebridt, iksi azellif nnes yer ujenna arendad i
wenni n weyyul.

Innecqed Masin, iccirru, ibedd as ucewwaf, teckukked
arrimet nnes zi tfednin ar ixef uzellif. Idwel d yer deffar
iwecwec as i Wayur yer umejjun :

- Ccet ! d afiyar anict n yilef ! udarebbi d busekka !

- Afiyar ! Busekka ! ta jall ! a imma inu ieizzen mamec
ya negg ad zzays nenjem huma wer daney itteqges ?

- Arzu d akidi xef yezra ad t nney ! yalleh ili d aryaz !

Ixzar Masin ammu d wammu, iyru d ca n yezra d
imesdawen® d igemgamen anict udubbiz ufus nnes.
Ineyyec deg wufiyar nni, iwaref it s yijjen wemsed isur as
deg weerur. Ingez am tcamma wer zzays yiwiy walu.
Isyuyy, issares azellif nnes yer tmurt, uca ihyud yer deffar
immulley di txuxxiyt gg“ar ittenned huma ad irwel. Idfar
it Masin s tazzla. Lexdenni tuya Ayur iqqim ibedd deg
wemecan nnes ittebhed wer innuhmez. Irzem ajegmim di
Masin ittmenyan aked ufiyar, wer t iwsi waxxa yir s ijjen
wezru niy d burres. lwta Masin afiyar nni s yijjen wezru
nniden, isur as deg yiri. Indew amecnaw amezwaru. Ibedd,

! D iqurariyen

isdaren? d yixef nnes yer Masin, idwel d yars, isyuyy,
issud d xafs, issufey d iles nnes awarn i wami iksi iri nnes
deg ujenna, irezzu ad as ijjee?. lccarrew Masin, tettef it id
tiggvdi. Igga taryazt deg yixef nnes :

- Yalleh a Masin ili d aryaz ! ma ikka dayc ufiyar niy !
yalleh sug xafs mamec ittsugga uyilas xef tyeydet n
wezyar !

Iwti t s yijjen yilef n wemsed, isur idduqqez di tmurt
aked uyezdis ufiyar. Irwel waniti, idfar it Masin iggur iccat
it; ca ittsar days, ca itsar di tmurt, ijjen twala ad ibedd ad
issiggved Masin, ijjen twala ad irwel. Amenni ggimen
tmenyan ijjen wer itiwiy zeg wenniden, ar ami das ixtutter
jer iyedduyen n tuga yuzyen, iweddar as deg wuxeccab n
Yeyyar n Temzyida.

Teqqgim di Masin mayar netta wer t inyi waxxa ili ha
iyzem it. Maca waxxa amenni issekk itt xafs, yuhel ma ad
xafs irzu deg wuxeccab nni, wer das yufi dini limart. Idwel
d yer weyyul nnes, yufa Ayur ibedd deg wuraq nnes yer
tcarmin n weyyul ; tenyi t tiggvdi, balak wer ssenni
immuttiy gae ! aqqa ac ya ili issuf akerbay® nnes, wer das
illhem Masin waha. Inna as wa amen issuhrut :

- Min cek yuyin a magg~ad ? Tugid ad ayi d tawsed
huma ad nney afiyar ! Ma tyil ac areddley tamezyida niy
tacarey tt ?

L1gleb
2 1qges
3 Aserwal

Isfed tidi s ufus nnes, issenhez ancucn nnes, uca irra d
xef Masin, maca wer inni ar ami d issufey wawal zi tmijja
nnes ignun :

- Ggvdey ! qgimey ttbehdey ; wer ufiy min ya ggey ula
d min ya jjey ! ula d awal ibedd ayi di tmijja iggama ad
iffey !

Idsa xafs Masin s vyijjen tadsa rrin as d idurar n
wajemmad in n yeyzar, issiwel inna as :

- Ih ya taryazt ! tiwecca zic xafc a maggvad ! cenna
mala tenna as immac aqqa jjiy d aryaz ! ih ya leurret ikka
dayc ufiyar ! mri d ca n wayrad niy d ca n yifis ili wer
ssiney min ya yili imsar ac ?

- Ili zzley as yer tmurt ad as iniy : *““cc ayi!”

- lwa tfu xef yeryazen amecnaw cek ! mri necc aked
yemmac ili jniy xafc deg wass i di cek d turuw.

Dfaren ticri nsen yer ddcar nsen ; tidi ttudum d zi
tenyart n Masin issuhruten am weqgzin, iggur ineggef wer
inni ar ami yiwed taddart, ar ami itebteb warrud nnes s tidi.
Imsafad deg webrid aked Wayur. Isgargeb netta di
tewwart, tennurzem d, tessijj d Tuca, tenteh days, tyawel
itid, tessegsa t id s utebhed :

- Min cek yuyin a mmi inu ? Ma temmenyed aked ca n
yijj niy ? Mana tidi a zzayk d itcacuren ? Itebteb warrud
nnec marra axminni xafc iwta wenzar !

Tyawel it id s yijjen uyaraf n waman d isemmaden,
idadar iten wer xafs irri nnefs, isekkef azwu?, uca irra xef
immas :

- Iffey d akidney ijjen ufiyar anict n yilef a imma inu !
ttfey ccatey t s yezra, tsaren days neggzen, wer zzays
iwyen walu, amenni qgimey deffarey t ar ami d ayi
iweddar. Injem ayi a imma.

- A yammis unuri ! war teggvided ad ac iqges ! ili tem-
muted ! Wadji ula wi cek ya d iyawlen din deg Yeyyar n
Temzyida !

- Tuya akidi Ayur mmis n inaragen nney. Tessned a
imma ! iqgim ha itbehhig dayi, wer kidi iwsi, wer d ayi d
Iyawel.

- Iwa tezrid a abuhaliy inu netta d miyis ! maci am
kenniw a tarwa inu ! a imma henna necc jjiy d ha ifenhah?
d ibuhaliyen !

LIrra nnefs
2 Iminan

I nnufsel d Masin zi taddart Aked uyelluy n tfuct am
unufsel n weyyul ittwaqgnen yer ujij, i ikkin attas n
wussan wer izri tfawt n barra, waxxa netta wer issesdu ha
ca n timar® udrusent aked Iwacun nnes. lggen d i yidaren
nnes tcanklat n weltmas Zulixa. ikka xef Sifaw, zi ssenni
ksin deg udar nsen ad aregben awarn i taddart n Karamas.
Tallest tessenta ad tendel xef Yeyzar ulili wami tuya nitni
gguren di txuxxiyt ittawyen yer din. Yules? as Masin i
Sifaw min das imsaren aked ufiyar i ked imcubbec aked
tdeggvat d wami tuya Ayur irzem agemmum ittbehhig
days.

Nettaren idaren yer zzat wer ssinen mani tsaren. Ar ami
yuca Masin aked ca ijju as deg wunirez udar nnes deg
uyezdis afusi. Ityil as xef umezwaru d ca usennan uyarwid
I t ijjun waha, maca tiggest temmarni tessekker days
timessi. Isyuyy deg ujenna, arrint as d tudrin dasen d
itwannden. Bedden, iksi d adar nni ittef it id s ufus nnes,
isruf as s ufus nniden huma ad ixzar min t yuyin. Iqqim
ibedd xef wenniden. Innecqged Sifaw inna as s utebhed :

- Min cek yuyin tesyuyyud a zmar abarcan ?

Irra xafs netta amen itnezbar itmetta s tiggest ggvar ad
iru :

1 Tisaeeatin
2 |eawed as

- Wer ssiney min d ayi iqgsen deg wunirez udar ? A
imma inu mechal itteqges ! balak d tiyirdemt mm unewwar
i d ayi iggsen !

Idra d yer twengimt nnes min das imsaren i illis n
yinaragen nsen azyat wami das teqqes tyirdemt, teqgim
tameddit d uzil nettat tesyuyyu ttnezbar ttmarrat temqet-
mar axminni tt id tettef tmennawt. Yuca belli min das
itemsaren irwes di min imsaren i tnaragt nsen. S uya
ixarres belli nican d tiyirdemt mm unewwar idas ijjeen,
waxxa netta wer tt izri. Yuca aked tiqgest teddeeleg days,
arhaj italiy d aked izewran udar nnes ittsen, iggama ad xafs
issuref. Issars ayil nnes sennej i tyardin n Sifaw, ittef days
wanita, issekk as d ayil nnes swadday i taddayin, uca
dewlen d yer ddcar nsen.

Masin iggur ineggez xef yijjen udar am ugargriw.
Wami d iwden yer tewwart n taddart n Sifaw, tyawel t id
immas n wa s yijjen wecdad, tenned as t sennej i teceeft
mani idas teqqges tyirdemt huma ad as tesbedd idammen
irewyen aked warhaj n tyirdent wer ittmuttuy yer wul ad t
iney. Tfafa d xef yijjen uzellif n ticcart tqeccar it, tessefruy
d zzays ijjen yirden tebda t xef sin n ifetwizen s yijjen
Imuss, tumes as ijjen wezyen sennej i tama uyezzim mani
das tejjec. Maca ayawel a marra d usafar a wer xafs ijji
walu, temmarni ead tiqgest d unezbar. Isyuyy Masin gg“ar
ad as d wdan imettawen, ittef iten s uyil waha, ma netta
mli yufa ili iyder iten d. Iggur inettuw iqqar :

- Aimma inu ieizzen yawel ayi d !

Issiwed it Sifaw yer taddart. Isgargeb di tewwart,
tennurzem d, tessijj d Tuca, ha tenteh daysen taruyses,
tmarr d yarsen huma ad tyawel mmis, tenna as :

- Min cek yuyin a mmi inu ? Min cek yuyin tzehhafed?
Ma d ca i cek yuyin deg wudar nnec niy ?

Inna as Sifaw :

- Teqqges as balak tyirdemt mm unewwar !

- Aya mmi inu ieizzen ! a tasa inu ! mamec dac temsar?
Mani tuya txezzared ? Min tuya thettid wami wer tehdid
ixf nnec a mmi inu ? Qqarey ac lebda wer tenfifir yer
tmeddit ! Qa lexxu iwdan tadfen yer tudrin nsen, wadji n
wufuy d wemhafi deg izuray ! iwa twalid aqgac tiwyed t
id lexxu deg uzellif nnec !

Inna as Masin amen iswehwih, itnixsis, ineggef, it-
nezbar, d tidi tudum as zi tenyart :

- Tuya ayi ggurey aked Sifaw a yemma wer uciy ha
wami d ayi d tejju deg wunirez udar afusi ! tyil ayi xef
umezwaru d asennan n thendiyt. Wadji min kkiy uca
temmarni d xafi tiggest d uwezewz issecmaden, tenya ayi
aimmainu!

- €ad teqqned tcanklat ! ta raja ad ac xzarey adar nnec !

Teksi as d adar nni yer deffar, tessekk s tleywin n
idudan ufus xef tama uyezzim, tendiy days s tfawt n yennir
i teksi s ufus nniden, tarzem tittawin nnes mlih, texzar days
mseqgem, uca tenna :

- Nican ammi inu d tiyirdemt mm unewwar dac iggsen!
wi dac izeyyaren acdad a ?

- D Yamna immas n Sifaw.

- Tegga mlih huma wer dac ittmuttuy arhaj yer wul.

Tlaya d xef Zulixa, tettar zzays ad tesnufsel i weyyul,
ad xafs tesbardee tharda. Ssenyen t xef weyul s yijjen tnaya
swedran® : arrin as s weerur yer uzellif n weyyul, s wudem
yer deffar. Wer irmis walu zeg waddad a, s uya wami yufa
amenni issegsa yemmas :

- Mayemmi d ayi tessenyem a imma s wedran ?

- Cek niy waha ! wer tsegsa ca ! necc ssney mayemmi.

Igga as array issusem. Nettat tezzuyar ayyul yer deffar.
Imsagar akidsen Tutu d deg webrid issegsa ten xef min das
imsaren i Masin. Snyemsent S min das imsaren. Uca iruh
akidsen netta d Sifaw : ijjen iggur as xef uzelmad, ijjen xef
ufusi. Masin sennej i weyyul s wudem yer deffar. Itteffez
tcikli jer teymas, netta ittemgetmar ineggef isyuyyu.
ami idwel ittru idessa di twala d ict.

Aregben yer yixef n Ibuzegguten huma ad t awyen yer
Buzarda amessesfer® aserdasiy®. Xedlen din, tesgargeb
Tuca di tewwart, teffey d ijjen illis n Buzarda tamezzyant.
Tesseqsa tt :

- Mala din babam a illi ini as ad yari iffey !

Tessenhez xafes azellif axmi das d tenna waxxa, uca
tudef thenjirt nni ad tlaya xef babas. Wer dinni min ikka
uca iffey d yarsen.

! Lmeqlub
2 Bizare
3 Adbib
4N leeskar

Sdaren d Masin xef weyyul. Issares netta iyallen nnes
sennej i tyardin n imeddukal nnes ; iggur inettuw xef yijjen
udar am uzehhaf. Ixzar d days umessesfer, uca issegsa
Tuca :

- Min t yuyin ahenjir a ? Ma yuden® ? Niy iqges as ca ?

- Teqqes as tyirdemt a mass? Buzarda.

- Teqqes as tyirdemt ! z d anuri ! yalleh sidef it id yer
umadaf ad as wtey deyya tiseynaf mahend wer days
iddeelig warhaj !

- Waxxa, ad tqada ac ! ad cek ijj Arebbi i tarwa nnec !

- Amin !

Ssidfen Masin yer taddart iggur ineggez. Tettef days
immas huma ad t tawes. lqqim Tutu d Sifaw di barra ad
hdan ayyul. Iswizzed umessisfer yer yijjen weqrab n ccark
i tuya yuylen yer yijjen tareccaqt, ikkes d zzays ijjen
tsiyneft d yijjen tzeyyatt usafar®, issudes tsiyneft nni deg
wallay n vyijjen teydurt d tamezzyant teccur s waman,
issarey as timessi sennej i yijjen tbutagazt d tamezzyant.
Awarn i wami testartar, iksi tt id s yijjen tmecrad, issidef
itt di teswart* n tzeyyat, isekkef d zzays asafar nni. Ittef d
ijjen tcemmust d tamezzyant n leqten, issuff it s warqun,
isfed zzays amcan nni mani das ya iwwet tisseyneft
swadday i webyas deg umessad azelmad. Iwta as tisiyneft
nni, ikkes itt id, isfed twalat nniden amcan nni s legten

Llhlec

2 Sidi (Monsieur)

% Ddwa

4 Tagebbart, tageffalt

yuffen s warqun. Irra tisiyneft nni yer waman ad testartar
huma ad as iwwet ict nniden deg wunirez mani das teqges
tyirdemt. Wami isala, iyru tisiyneft nni d usafar nni
ixemmel iten deg weqgrab nni, uca issegsa Masin :

- Ttkeyyafed niy ?

Yudef Masin di tmurt s uburrem® wami isla i wusegsi
a. Wer yufi min das ya yini. Wer izemmar ad as yini tidet
zzat i yemmas suya isxarreq xafs wami das inna :

- Uhu wer tkeyyifey ca !

Ikkes d zeg weqgrab nni sin n lekninat, inna as i Masin:

- Ayac lekninat a sew itent xminni ya tbedded ad
tettsed!

- Waxxa. Ad tgad ac a mass Buzarda !

Wami bedden ad d uyuren tessiy as Tuca i Buzarda ijjen
tafact n tmidi? duru, yugi ad ittef yer umezwar, maca
isyura ittef itt yer umeggar wami t tzaweg Tuca.

Dewlen d di tallest isyumbaren s tubbarcent nnes i
marra min illan xef wudem n Yeyzar ulili. Mamec iruh
Masin id idwel : udem yer deffar, aerur yer zzat, tidi
ttudum d zi tenyart nnes am wudum n imuzzar n waman d
ittcarcurn zeg waddriwen. Jjin t imeddukal nnes udfen yer
tudrin nsen wami tent iwden. Dfaren abrid nsen netta d
yemmas, ulyen di tsawent issalayen yer taddart; Tuca
teccat deg weyyul yer deffar teseana t tesyuyyu teqgar as :

-Rralrralrral ...

1 S usedhi
2100 duru : 50 n drahem

Tessu as weletmas Zulixa tassut. Tarrd immas ijjen
uyarraf n waman d isemmaden zeg wegbuc, iswa zzaysen
lekninat nni huma atay ad t yawiy yides. Maca iffey as rid
amenni : ides yugi ad d yas, issens iswehwih ineggef am
wuccen ittwayzmen di ca umenyi n tyemra.

Isyuyyu, ittizzif, iccat s idubbizn deg wejdir?, iyder d
marra acenkir zi ihennec ujdir nni illan yer uzellif nnes.
Issens izzarmuj?, issawal aked yixef nnes iqoar : «marra
manaya isiy t xafm a Nunja ; ha arhaj nnem syelyey t cad
wer zzays ggenfiy, arniy d isarni n warhaj n tyidemt d ayi
iggsen aredjinna wami zzuytey Ixezrat deg wudem nnem
waxxa tuya tessenta ad tendel tsallest. Cem wer d ayi d
tarrid taynit, agga cem tetzsed di tassut nnem tturjid. Arhaj
n tyirdemt inhel® ga yars asafar, wtiy as tisiynaf, tiwecca
ad ggenfiy mala ixs Arebbi. Maca arhaj nnem yiwiy ayi d
Arebbi qa wer yars bu asafar, wenni zzays ya treqfed ad t
rajan imedlan '»

Wer yuci wami t yiwiy yides tuya ssentan iyaziden
squqqueen huma ad ssekkaren imezzila ad zzallen.

Ikker d yer tuffut zic axminni ca wer das imsar, axminni
eemmars ma teqqges as tyirdemt.

1 Lhid
2 |ttaremrum
3 lhwen

asin ittxarras : «Mayar tugi Nunja ad xafi tarr ?

Mala wer d ayi texs, safi ad ayi d tari : “wer cek
texsey ca.” Ma imra xafs ad tetzef ayanib ~uma ad ayi d
tari ? Balak tarezzu ad ayi tejj tmarratey, fessyey di tiri s
tmessi tasemmadt. Wac tazenjirt amecnaw Nunja ad as
iwc wul nnes ad tejj wenni tt ittexsen ad imarret ? Nettat
ad days tbehhig, ad xafs tdessa zi tzeqga n taddart ! uhu
manaya eemmars ad yili ! eemmars Nunja ad txarres
ammu ! atay wer d ayi d tarri taynit waha ! niy tyil as
tmardney® waha, arezzuy akids irarey rirart n izenjiren
imezzyanen ! niy tyil as necc d abuhaliy cciy alli inu, wer
ufiy min ya ggey, uca uriy as tabrat ! maca minma i das
ityil, d ayil xafs ad xafi tarr ! ass a s uyil xafs ad d yas !»

Ass a yiwed d.

Irgeb Masin aked Sifaw d Tutu yer taddart n €maruc.
ufin din weltmas Dihya teqgim yer tnebdatt n tewwart.
Nettat d tagicuht zeg idaren ; mmuten as zeggvami tuya tt
d tamezzyant, minzi wer tt iwyen imarawen nnes yer
umessesfer lexdenni wami tewda xef weyyul, wer days
arzun,wer uzzilen huma ad tt sggenfan. Tegqqgim amenni ar
ami tedha d taqgicuht. Wami yars iwden nnan as :

- Azul a Dihya nney !

Tarra d xafsen s yijjen wesfarnen yizid :

! Theccey

- Azul a yayetma a yiyellirasen n Yeyzar ulili !

Issegsa tt Masin :

- Yettu aqqa tt da di taddart ?

- Wah aqqa tt da di taddart tsebban arrud.

Awarn i ca n tminutin teffey d Yettu s yijjen waddud
isliywa® d yer tmurt axminni tewsar nettat ead d tame-
zzyant wer tiwid agnar? n iseggusa deg wewtay nnes.
Tittawin ffyent id gg~ar ad as d wdant. Mala targeb d xef
ca n yijjen yer ca n tmeddit ad as ityil d hennas Tamza uca
ad tt ittef s tarewla.

Tessiy asen afus, ssiyen as d ula nitni ifassen. Ssentan
ssawalen aked wayawya ; ijj itales ineymisen nnes i
wenniden. Tenna as Yettu i Masin :

- Nunja lexxu ead id ssa tekka. Yiwiy ayi d arebbi teedu
yer xaltes Tlaytmas !

Issegsa tt s umari :

- Tedwel d niy ead ?

- €ad wer d tedwil ca. Maca lexxu ad tt tafed tedwel d.

- Axyar wah ! (igga yixef nnes axmini itxarras) ...
Xsey... Xsey ad cem sseqsiy ma tarra d xef tebrat nni niy
ead ?

Tessadar attawen nni n twuct, tzemm ancucen, tarzem
ajeqmim irsuden, uca tarra d xafs :

! Teqws
220

- Wah tarra d xafc s yijjen temrarut® wer days min ya
tessled ! tugi ac a wma inu, tenna ac uhu.

Yuca aked tmessi tekker deg wul nnes aleqgay iredben
am warecti. Axminni t tewta s iseyni iryin ar ami izwey
yer wul issentan ireddu ineddu ittwezwiz. Wdan as ifadden
yer tmurt, ihrulliy, iyrillet as wul ixs ad inser. Ittef s ifassen
xef uzellif, ixzar ammu d wammu, iswed yer ujenna, wer
yufi min ya igg ula min aijj. lgqim as ha ad iru am useymi,
ad isyuyy deg ujenna am yizem i iyezmen. lwarey as
wudem idwel am tuga yuzyen s izenzaren? n tfuct unebdu.
Isekkved deg imeddukal nnes, iggama ad as d iffey wawal
zeg ugemmum, ismun d ca n tzemmar s uyil uca inna asen:

- Zixenta ammu a Nunja tescemded asitem inu !
tesdeeqed tirja inu !

Awarn i wawal a uxeyyeq issegsa Yettu :

- Maca mayar tugi ?

Tessiwel d Yettu tarra d xafs :

- Minzi nettat gae wer tt tecqid ! ha cek i ittbuhluyen da
waha tessarwated barra i wnedrar ! mahu zi manaya, ad ac
arniy ead ijjen uneymis nniden netta wami tettef tabrat
nnec, tyares itt, tarr itt d ifettusen, tezzuzzar iten di tehwict,
iksi ten usemmid istewwej iten wer ssiney mani !? Zi
ssenni tenna ayi aqga nettat wer tzemmar ad tmun aked
yehcayciyen huma akidsen tegg tayri. Tarni tenna ayi agga
iggim as da yir ca n sdis n wussan uca ad tedwel yer Tanja,

! Réponse.
2 Ifilan n tfuct

minzi tuza yars tmurt a d yinni days izeddyen, uzan yars
ihcayciyen d lehjij amecnaw kenniw !

Nnan as nitni ansam :

- Amecnaw neccin !

- Ammu i d ayi d tenna ! necc nniy awem t. D ta d
tamrarut nnes a Masin.

Ttbehden marra yedsen i wuneymis a dasen d tessiwed
Yettu. Issiwel Sifaw inna as :

- Neccin d ihcayciyen ! d lehjij !

Ulyen as idammen i Tutu yer uzellif s uya inna as s
yijjen umijjaw igdar am wenni n icarri :

- Hlis n umuggi® ! waxxa mala wer das arziy akemmir
I mala wer das ssecney min neena neccin ad tzar ihcayci-
yen d lehjij i nella neccin !

Inna Sifaw :

- Waxxa daym a mm idaren ifaryen ! mala wer smedd-
ardarey immam a illis n wazzary ! mala wer dam ssusfey
xef ukemmir necc wer sekk*iy !

Inna Masin :

- Xminni ssa d ya tekk akids ttindarey?, mala wer das
yarsey ! necc tyil ayi tcuni n wudem nnes am tenni n wul
nnes d walli nnes. Seea yars ul d abarcan amecnaw wenni
n tlefsa. Alli nnes d abezzuh amecnaw wenni n tyazidt.

Tessijj d Nunja s waddud nnes acedbi zi awarn i
yizeyran d wecfil i iyemyen aked tmawin n webrid

! Lehram
2 Msefhamey.

ittawyen yer taddart n xaltes ; teggur s tecri n tmuccewt,
tesfarnin am useymi i yiyarwad ijjun s isennanen d
thendeyin yiwden d tinni izewyen umi qgaren €Eekca.
Tyared d ijjen umayur! d azeggvay d yijjen falda d
tabarzeyzawt? tetwarcem days yijjen tnewwact d
tazegg“ayt sennej i wehsin nnes.

Ha inteh days Masin, isama® yars nican am yijjen
uyelliras iharec yer tyeydiyt n wezyar. Wami yars ixecc,
irzem ajegmim am ca n weqzin immuzzar. Issenta ad tt
ikkvar xef umezwaru s tefransist :

- Sale pute!

Irni ikkvar itt lexxu s tmaziyt :

- Necc d ahcayci niy d lehjij ? Maca, i cem min teenid
?1 D puta a tayyult n wurtan. Yalleh arr d xafi a tafunast
tafaryadt mm yinjan ! lexxu wer tzemmared ad tessiwled
ula ad tessenhezzed ancucn nnem ! yalleh tebbeg yer
yemmam mahend wer cem ttfey ad am yarsey s yiccar inu
wa !

Ihnunni as d umetta zi tmuyli, iccarcur d am imuzzar n
idurar n Watlas. lzwey as uyembub am tumaetic. Arce-
ment as d tefras n uxeyyeq xef wudem nnes aleqgay
itwarden s wazri icnan. Tennixses uca tessenta tettru am
thenjirt tamezzyant umi ggin diddi. Awal wer tessiwil,
tbedd arendad i Masin txezzar days ijjen wexzar axminni

I Triku
2Bleu
3 Iruh (se dériger vers...)

das teqgar : «eemmars ma tuya trajiy zzayc manaya a
Masin !» Tsiyi xef ticri nnes yer taddart nsen, maca
asfarnen nni zi d tusa yuzey am tifarct n wartu, icmed
idwel d iyyed, yudum d aked imettawen, irwi, iyli adu ucal
ineyden s isuraf n yewdan d zzwayel.

Ireddef itt Tutu awarn as am ca uturu irezzu ad tt
iteyyem s waccawen. Irzem agemmum, ikkvar itt :

- Ad am arzey akemmir mala tessiwled ead xafney
ammu tawalat nniden ! neccin wer nelli bu d ihcayciyen
ula d lehjij. Cem d yemmam d yessmam i illan d putat.
Mahu zi manaya kennint wer yarcent da bu wemcan jer
aney neccin aytbab n Yeyzar ulili. Mala texsent ha
tebbgent ssa ! amcan ncent aqga t di Tanja ! dinni i ittawant
putat ! tawala a negga am tt d tanewjiwt, maca tawala
nniden ad am nescen min neena neccin tarwa n Yeyzar
ulili ' mala wer dam nessexnunnes akemmir deg ucal
irewyen s waman n yeyyal !

llaya tt Sifaw zi lagg¥aj wami tuya tt nettat tegga ad
tessuref aymir n tehwict nsent :

- Sell a illis n weydi a tafunast n wedrar ! ixess am ad
tessned belli neccin agga aney amentenna ; neggur deg
webrid iseggden, rid d wenni ifaryen i di teggurent
kennint! d kennint i illan kiwalu ! cem d yesmam ixess
ikent ulekkud, teffuhartent da di Yeyzar ulili.

Tessijj d immas n Nunja zi tewwart n taddart nnes,
teffey d yer tehwict. Areddfent id issis nniden. Wami tent
izra Masin ittar zeg imeddukal nnes :

- Safi sqarem ha immas di tehwict ! war tt tekkvarem ca
safi ! ga ad aney d tsell ad xafney tessekker marra ddcar s
tyuyyit d tezwart !

Tlaya d immas n Nunja :

- Min cem yuyin a Nunja inu aked ihenjiren nni ?

Tarra d xafs amen tettru ttnixsis :

- Wer ssiney min ten yuyin akidi tekkvaren ayi, arezzun
ad ayi wten amen wer sen ggiy walu ! wer ssiney min ten
yuyin mmendaren d xafi yer tdegg“at a ?!

Tessegsa tt id immas, tenna as :

- Min enan yina ?

- Sifaw d Tutu !

«Sifaw d Turul», tinayt! a tegga tran deg umezzuyen n
Masin.

Maca Masin ga wer tidar isem nnes.

Ixarres Masin : «Sifaw d Tugu ! war ssin mayar wer d
tidar isem inu necc ? Nettat waha i issnen mayar !'»

Tekkvar iten d :

- Waxxa daywem a tarwa n min d ya yiniy ! ayt bu
yenjan ! min dawem ggint issi a yitan ? Ma temmuzzarem
niy ? Niy teffuhartem ? War tufim wi dawem ya irzen
iyezdisen a tarwa n min d yainiy ! yalleh siwlem a
imurdas!

Irra d xafs Tutu inna as :

- D nettat i issentan tekkvar aney yer umezwaru.

Tenna as d Nunja :

1 Min neqgar

- Wah a bu yixarrigen wah ! melmi cek kkvarey a ayyul
n imedyazen ? Min dac ggiy necc ? Yalleh arr d xafi a
mmis n weqzin !

lyezz yars timest, uca irni ikk“ar itt arendad i immas :

- Qqgen xafi ajegmim nnem a tmufriyt ! ad tecced ixef
nnem a tayyult n wurtan !

Tzawar it id immas n Nunja s yijjen tmijja tesfafar
marra yejdad tuya irsin xef tseklutin di tehwict :

- €ad tarennid daysent a yarrec unuri ! yalleh tebbgem
ssa ! kenniw wer kidwem bu wawal ! awal d utindar! aked
immatwem ! tiwecca ad yarsent aregbey huma akidsent
ttindarey.

Ha teddeeleg tyuyyit d uzawar jer asen d immas n
Nunja, ssentant tmettutin d iwessura d ihenjiren tsajjan d
zi lekwazi d tewwura amecnaw ignanniyen zeg iyenniren
huma ad tbehhgen di tmezgunt? n tidet i itirar Masin d
imeddukal nnes aked Nunja d immas. Wami ufin amenni
nitni uyuren, nitenti udfent yer taddart nsent, qgnent id
tawwart awarn asent.

Isseedu Masin tameddit d yusin wer iqqin tittawin.
Issens ixeyyeq, iswengim deg wussan d ya yasen d mamec
ya ilin. Ixezzar daysen belli d ibarcanen am tsallest, d
imarzagen am ulili. Wer tilin amecnaw yenni iedun i di
tuya cwayt n tfawt usitem. Lexxu ittwala tirja nni yiziden

! Amsefham, taguri teqqares d zi tutlayt taspanyut. (el entendimiento)
2 Mesrahiya

am tammemt, tecmed am ufarettu nni iddahan s yixef nnes
di tmessi wer issin belli ad t tessedeeq. Safi d ta tameggarut
uxarres d tirja icnan di Nunja.

ledu Masin tiwecca nnes yer Sifaw s yijjen wudem
ixeyygen, arsint xafs tefras n imunas. Isqarqgeb di tewwart,
teffey d yars ijjen weltmas d tamezzyant, isseqgsa tt :

- Ma din Sifaw?

Tennaas :

- Wah.

Issijj d netta zi tewwart, ittar zzays akids yadef yer
taddart. Udfen, uca ssentan ssawalen. Tus d yarsen Tziri
weltmas n Sifaw tameqqrant : ijjen thenjirt d tmiyist, lebda
teqqar tidet, ixarriqen wer ten tessin.

Awarn i wami das tenna azul i Masin, tessiy as afus,
uca tegga as ijjen tuzwayt! temyar wami das tenna :

- Mayar a Masin das teggid amenni i Nunja idennad yer
tdeggvat ? Mana wawalen nni das tennid ? Mayar tt
tekkvared ? Min dac tegga ? Qa tenna ayi marra min das
tennid d min das teggid !

Isekkef azwu yer tarut, irzem agemmum nnes, issenhez
ancucn nnes, inna as :

- Tesdahell yujar zi manayenni. Ira xsey ad tt smure-
dsey jer ifassen inu mli wer ggvidey.

Tesbedd it deg wawal wami das tenna :

! Mufajaa

- Tenna ayi agga eemmars ad ac twadem di tudart nnes
I ya teddar xef tikk*ra nni zi tt tekkvared. €ad tekk“ared tt
s tefransist ! tyil ac nettat wer tessin tafransist niy ? Tenna
ac ula d nettat teyri tt tessen itt ! termes awalen wer icnin
das tennid.

Issbedd as awal huma ad as yini mayar tt ikkvar s
tefransist :
fransist ! maca ssiwley akids niy ad am iniy kkvarey tt s
tefransist huma wer tessnen imezday d yinni tuya dayney
itbehhigen min das nniy, minzi kkvarey tt s ca n tikkvra
wer daysen min ya tesled, tettarey arebbi ad ayi iwadem
waha !

- €ad teqqared tt s yiles nnec d azeyrar ! maca mayar tt
tekkvared ? Min dac tegga a atellus ?

- Mayar wer tessined ead min d ayi tegga ? Wer dam
inni walu Sifaw ?

- Uhu wer d ayi inni walu.

Iksi afus nnes yer ugemmum, issekk s idewdan xef
wancucn nnes, uca illes as min imsaren :

- Idennad mamec tessned, tenna ayi Yettu - wami tt
sseqsiy xef temrarut n Nunja xef tebrat das uriy mechal
zegg“ami - aqga Nunja tekkvar ikenniw marra yedwem
tarwa n Yeyzar ulili, tenna as : ““neccin d ikcayciyen d
lehjij I”” Necc eemmars wer keyyfey tahcict, ca n twalatin
teggey ca n tgarrutin n taba mala ead ufiy tent. Maca
Sifaw, Tutu, Asekkur d Wayur ma nitni eemmars wer ggin

garru deg ugemmum nsen. Iwa xzar nettat tenna asen d
ihcayciyen! ...

Tenna as netta ad issawal :

- Wadji ca d tidet ! eemmars nettat ad tini ammu ! wer
tzemmar ad t tini, minzi ula d nettat d illis n Yeyzar ulili,
ttexs it amecnaw neccin marra, arni yer manaya aqga nettat
wer tzemmar ad xafc tini manaya, wer das itticc wul nnes
ad cek tekkvar a Masin ! minzi tenna ayi idennad wami
kids msagarey belli ula d nettat ttexs icek, tenna ayi ga
tettef tabrat nnec, tebbirreh as s wattas. Tenna ayi belli ula
d nettat tarezzu akidc temsagar huma akidc tessiwel, maca
wer tzemmar, minzi imezday wer ttexsen manaya amec
tessned. Maca mli tzeddyem marra yewem di ca n temdint
amecnaw di Nnadur niy deg Uzyenyan niy di Tanja, ili
temsagarem aked wayawya amec texsem ! d manaya i
txemmel deg wul nnes. D ta d tidet. Min dac tenna Yettu
marra d icettihen®. Yiwiy ayi d arebbi ttasem zzays ! wi
issnen ?

Yuca aked yixef nnes tuyi t tyarzawt. Issegsa tt s yijjen
tmijja txeyyeq :

- Maca mayemmi tyares tabrat inu wami ula d nettat
texs ayi ?

- Wer tt tyares ca ! wi dac t innan ?

- D Yettu.

- Ha tesxarriq xafc waha temcumt nni n Yettu.

Y Ixarrigen

- Maca min das ggiy necc huma ad xafi tesxarreq ? |
Nunja min das tegga i illis n min d ya yiniy ? Ad tecc ixef
nnes ! ead akids d iffey umutten nney. Ula d necc bugarey
minzi marrey kkvarey tt zzat ma ad ssney tidet. Sell a
Taziri mala temsagard aked Nunja, ini as Masin ittettar
zzaym awadem ! waxxa nettat tejjull eemmars ad ayi
twadem. Ini as aqga tuyi t tyarzawt xef marra min dam
igga d min zzays teslid !

Tenna as d Tziri s umelley :

- Waxxa a Masin ad as iniy marra min tarezzud, maca
d ayil xafc ad as tesqaded ijjen temrist n warey !

Idsa uca inna as s umarden :

- Ar tt ya ggey d tanemlact inu xmini ya myarey ad yari
yili wagla d ameqgran.

Isfarnen s wancucn, maca ul nnes tekker days tmessi,
wadji wi tt ya isxesyen ; icmed, ifruri am tzeyyat iwdan
xef ca n wezru temsebda d ifetwizen. Asitem nnes itwarrez
am tmellalt n wejdid jer ifassen umeysa. Tuyi t tyarzawt
ar ami tt isseyli d tamarzagt am ulili. Marra manaya tegga
ast Yettu : tendiy as taxceft, isur days am uyarziz ittsahan
di tallest irezzu xef heddu.

Issiwel aked yixef nnes : «maca nettat min tiwiy qac zeg
ixarrigen a ? Balak ttasem zi Nunja ? Atay ula d nettat
ttexs ayi ? Necc wer das arriy taynit. Ula d ijjen ma issen
tamyart min yars deg walli nnes d min txemmel deg wul
nnes ! s uya das inna yixef nnes ad tesxarreq xef Nunja,
waxxa nettat d tameddukelt nnes, zuma ad tebda jer ayi d
akids. Wah nican, minzi idenni tenna ayi agga Nunja terzef

tabrat inu, tedfes itt, uca txemmel itt deg wehsin nnes.
Idennad tenna ayi aqqa tyayes itt, tezzuzzar itt, yiwiy itt
usemmid ! ya mm ixarriigen ! yiwiy itt usemmid yac !'»

«Ula d nettat texs icek !» Amenni teqqim tinayt a

ttenned as deg uzellif zegga d imsafad xef Tziri, idwel d
yer taddart nsen.

ggim Masin amenni itteffez tarzugi isseyllay itt.

Axminni icca marra alili d umirru d bunarjuf n
Yeyzar ulili netta ead wer ijjiwen, ar ami idwel ittexs
tarzugi igg itt d tameddukelt nnes.

Ikeyyef tciral, iswa aman udil imarzagen yursuden.
Imdukul aked uxeyyeq ar ami dewlen wer temsebdin jer
asen am idewdan n vyijjen ufus. Waxxa di tirja xminni
itturja, itturja ha min ixeyygen d min isxeyyaqgen. Idwel
itteddar s arrimt wer yars illi yixef. Ittunnud deg izuray n
Yeyzar ulili, ittarem iten zi taddart yer temzyida n ddhar,
zi ssenni yer Kebdani, niy yer Yeyyar n temzyida, niy yer
leenasar niy yer yixef n yeyzar. Ittyared ixartiten am wenni
umi iffey walli, itteqgen tisila qgarsent d ifeyras. Imyar as
ucewwaf, izzukken am ifilan n tmannadt, wer issin mechal
zegg~ami wer t issired. Ittu ixef nnes. Idha d abuhaliy n
Nunja. Xminni ittzalla huma ad yini ““Allahu akbar!”” ittini
“texsey cem a Nunja’ Xminni ittett mahend ad yini “bismi
allah™ ittini ““texsey cem a Nunja.”

Itexs Nunja amec itexs Isli Taslit, amec itexs Rumyu
Julyit, amec itexs Qays Layla. Maca i mara Taslit tuya tt
ttexs ula d nettat Asli, Julyit ttexs Rumyu, Layla ttexs
Qays, wac Nunja ttexs Masin ? Wi issnen ?

1 Ccira

Masin tuya t ittaca axmi Nunja wer t ttexs ca ; tuya tt
ttmardan® xafs waha, tneqq zzays ussan unebdu imran,
ttirar zzays tcamma s udar n wussan izeyraren : tawala s
usfarnen, tawala s isehtiten?, tawala s imenyan, tawala s
wubuden. Maca ijjen yixef iggar as Nunja ttexs it.
Manwen ya idfar ?

Yurja ijjen tmeddit iggur aked Nunja afus deg ufus ;
tazzlen deg yeyran xef tuzzeyzewt iggareqcen s tnewwa-
cin d tizeggvayin, amecnaw ihenjiren imezzyanen nettwen
aman deg iyezran, textutturen jer tseklutin d issendyent s
tnewwacin n tfeswin, ifartutten ttawen aked uyezdis nsen,
ijdad tyennajen s yijjen llya icna yizid ittawiy d imettawen
I wezru. Tacan s yijjen tudart tizid. Maca deyya msebdan
ifassen i tuya ismunen jer asen wami zrin ijjen ucarcur
imyar igdar zzat nsen. Masin ijja Nunja, yuzzel indar
idaren xef ucarcur nni ad t yaliy. Issutar zi Nunja ad t
tedfar. Maca ta tugi. Tessiwel d tenna as :

- Uhu ! necc wer cek deffarey ca ! wenni d abrid nnec !
necc d wa d abrid inu d lewgda ! necc wer tilyey icacar
akidc !

Tsama yer yijjen wezyar ttazzel am tyeydet n wezyar.
Iddar d netta zeg ubeddur nni uca idfar itt am yecfar
ittmulluy xef yejdi, iggama ad iksi idaren nnes. Textutter
as nettat s umari am ca n tsekkurt jer ixeccaben d tsedwin

! Tthecc
2 Ixarrigen

n tseklutin uca tweddar as. Ibedd issuhrut am uyis yuzzlen
zi tmurt yar tenniden, isfed tidi, indar tittawin nnes yer
zzat, iswed, wer ittwili limart n Nunja. Ixzar xef uzelmad,
ixzar xef ufusi, iksi tittawin nnes yer ujenna, irra tent id
yer tmurt : tuzzeyzewt n tuga tedwel d tubbarcent n tallest.
Innecged isur ikker d zeg yides iswa s tidi zeg uzellif ar
tfednin. Issusef jer yedmaren nnes huma ad ikkes an-
ecged?. Irzu d xef warrud nnes ired it. Isama di tallest yer
tewwart irzem itt, iffey yer barra mani tuya tfawt n tziri
illan deg wammas ujenna tesfaw? lemrah. Imar yer yijjen
Ikazi mani irsa yijjen uyarraf n traxt iccur s waman
isemmaden, irra t id yer ugemmum nnes, iddadar it, uca
idwel ad ijen.

Ikker d yer tuffut tittawin uffent axminni das iqges
yarezza. Issired aymbub nnes. Irza d ijjen uleqquz n
weyrum, issisen zzays azatim? n zzitun i d yarrd deg ijjen
tzewda, icci t aked watay. Iffey ggvar ittazzel, isama nican
yer Sifaw huma ad as yalles min yurja yer tmeddit iedun.
Wami isala zi tallast, inna as Sifaw awarn i wami issud deg
wandrumen :

- Huct inu ! min dac ya iniy a ameddukel inu ? Manaya
ifra* am tfuct s wass ! min turjid am yijjen tebrat tesgad ac
tt id Nunja zeg wul yer wul war areqqgas. Tanita a tawmat

1 Anexrie

2 Tegga tfawt
8 Zzit

4 Clair

inu wadji wer cek texs, maca kenniw wer d ttisem ca aked
wayawya : nettat yars abrid nnes ya tedfar, cek yarc wenni
nnec ya tedfared. Nettat tarezzu xef webrid n lewda ad
days tuyur : wer ttnedrif, wer twetti. Cek abrid nnec d
idemrawen d idudar d waddriwen issun s ifarricen iharyen.
Nettat teggved ad daysen tennedref ad tengard deg
ifarricen ad tewda teggur ttegnunnuy ar tisi. Qa manaya
ixs ad yini agga cek d amezlud, wer yarc bu wagla zi tt ya
tesseddared deg yimal nnes. Nettat babas s wagla nnes
imyar. Tarezzu xef yijjen ad yili zeg weswir nnes.

- Uh I zeema Nunja txarras ammu ? Tyil ac agla d
tmenyat ifen? zi tayri d tudart icnan yiziden !

- I min tuya tyiled ? Qae ammu ittxarrasent thenjirin n
yida. Xminni daysent inettar ca n yijjen tittawin nnes
irezzu xef ca n yicten ad tt igg d tamyart nnes, tsegsant xef
min ittegg ? Ma izekkva yer Uliman niy yer Hulanda ?
Mala tennid asent : uhu ga ittawa da, ad ac inint : min di
ixeddem ? Ma d aselmad niy d anezzarfu? ? Ma d ajadarmi
niy d apulisi ? | cek a amezlud niy d necc akidc min
zzayney ya tegg ? Wer yarney ula min zi ya nsey ula d
azekkun udil !

- Necc ead d amezzyan, ead deffarey tiyuri inu, xminni
ya saliy, ad iliy myarey, ad dewley d aselmad niy d
amessesfer, uca ad ttarey afus nnes zi babas.

1 Hsen
2 Lgadi

- Timyarin wer txarrisent amya a Masin amhellu? !
timyarin txarrasent di min teenid deg wass a, d min yarc
deg wass a. Nitenti wer txarrisent di min d ya yasen, d min
ya tdewled imal niy farimal, d min yarc ya yilin imal d
farimal.

- Huct a imma ! Huct a baba ! wi d ayi innan ad adsey
yer tmessi ! mli d ayi ityil arida amya, ili qae wer tt tteggey,
ili qgae wer xafs tseqsiy, ili gae wer arezzmey ul inu i Nunja
ula i yicten nniden! lexxu a Sifaw nney nnuyey zeg uzellif
ar idaren, mamec ya ggey ad ffyey zi tefdult di surey ?

- Min zemmarey ad ac t iniy, netta ttu gae manaya! ttu
Nunja ! zi ssa d usawen wer days swingim gae ! gg ixef
nnec axmi eemmars ma tessned tt, axmi min dac imsaren
akids tuya t d turja waha tturjid tt !

Ih ya Masin i ya ittun Nunja ! mli arah d uca ttu ili Isli
ittu deyya Taslit, ili gae wer ittcur talimamt n Yesli d Teslit
s imettawen nnes, ili Rumyu ittu Julyit, ili gas wer ineqq
ixef nnes, ili Qays ittu Layla wer xafs ittbuhluy, ili €entar
ittu €abla wer itteddar am yesmey nnes. D unzir ad ittu
Masin Nunja.

Idwel Masin wer t tkessi tmurt ula d ajenna ; yuyel jer
asen s iseywan d imuzzuren wer gettwen, iseywan n tayri
irzigen am ulili n Yeyzar ulili, ittenyuyul, ittawiy it ittarra
t usemmid d ittsuden zeg wul n Nunja idewlen d tiharyadin
zellyent, zellyent akidsent s tudart n Masin izehmen,

1 Meskin

srufant® as s ifassen n tmessi iwaryen i izrufan tilmect
taleqgayt n wudem.

Ibedd yer yijjen tmeddit xef yijjen ubadu illan zzat i
taddart nsen, iswed yer yetran isgaregcen tallest ujenna,
ihedgen s tubbarcent. Wdan as d isegsan yer twengimt
nnes, isseqsa yetran :

- Min ggiy necc i wussan rami xafi zelyen ? Min ggiy i
yewdan rami xafi dessan ? Min ggiy i Nunja rami zzayi
ttirar ? Tarra ayi am ugedwar itwafsaren xef tma n
yebriden wenni d ya ikken ad t iwwet s udar afusiy, ad as
yalles s udar azelmad. Yak necc ttexsey tt s wul d yexsan !
kenniw tessnem manaya a yetran ! mli d ayi tyil timexsa
ammu ili gae wer xafs tseqsiy wer xafs arezzuy ! inim ayi
a yetran min ya ggey lexxu ? Manis ya kkey ? Secnem ayi
afsay d ayi ya isellken zi tmukrist a ! inim ayi ma ad nyey
ixef inu ? Ma ad qgargbey azellif inu aked wejdir zuma ad
tafed ad bbuhelyey atay ad ttuy Nunja !

Ismuttiy d tittawin nnes yer yijjen wedmar ajemmad in
I taddart nsen issu s imedlan, wer din ittwili ha yijjen tfawt
tudrus n tcidur?. Iddar d yer twengimt nnes ldder d Tlelli -
nitni d tarwa n wawmaten - tuya ten texsen ayawya, wi
issnen min imsaren jer asen ? Gg“den zeg imarawen nsen
i ittawan di Hulanda ; isama Idder yer Yart®, ixemm ijjen

1 Shinniben

2 [jjen ubeeeuc izeddey deg imedlan, arrimet nnes tegg tfawt xminni
ttili tallest.

3 Isem n wemcan deg Aytseid

wurtu imyar, yuyel yars ixef zeg iri nnes s yijjen temrirt,
uca ismmurdes ixef nnes. Tiwecca nnes zic kkin d ssenni
imeysawen ufin t din yuyel, sdaren t id, ufin t yuzey
immurdes. Wami d yiwed uneymis nnes yer Tlelli,
txeyyeq s wattas, tru iyezran n imettawen. Maca eemmars
imettawen ma ad as d arren Idder. Tufa wer das tt ikessi
weqrab, uca wer din min tekka ula d nettat tesya d arrhaj
zi neqqgen ibeeeucen, teswa zzays attas yer yijjen tmeddit,
iffu tt id tuzey am ukeccud. Tedfar Idder asmun nnes.

Issiwel Masin aked yixef nnes :

- Mayemmi necc wer teggey am ldder ? Ad arzuy xef
yijjen wesyun ad arezfey yer Yart tiwecca zic, ad
smuredsey ixef inu !

Irra tittawin nnes yer ujenna, isekkef azwu isemden,
ittbehheg deg yetran, iswingem di min das d idrin yer
twengimt ardjinna, inna i yixef nnes :

- Maca ggaren agga wenni ineqgen ixef nnes itadef yer
tmessi. Manaya d amuggi® ! uhu wer neqgey ca yixef inu.
Acudu b illah mina ccayran rrajim. Teqgim ayi ijjen
tmeslayt ad tt ggey : ad tewwhey ssa zi tmurt a wer
iggimen tkessi ayi.

1 Haram

Tarewweh d Mamas : weltmas n Masin tameqqrant
ittawan di Fransa aked waryaz nnes d tarwa nnes.

Atlas : mmis ameqgran anict n Masin deg wewtay,
yujar it di tiddi s tiddi uzellif nnes, s uya netta d azeyrar.
llul di Merruk, maca iyma di Fransa : tamurt n tlelli d
wagla d tudart yiziden. Waxxa netta d ayyaw n Masin,
maca tiyuni! jer asen tujar manaya ; nitni d imeddukal d
awmaten, ijjen wer iceddu wenniden. Lebda xminni d
itarewwah, tmunen marra, wer temsebdin jer asen ar ass
nni di ya idwel Wetlas yer Fransa.

Immuddu? Yetri babas n Watlas yer Tanja huma ad irzu
ad din isey ijjen taddart. Idwel d, izley d s tsarut n taddart,
maca wer yufi wi das days ya izedyen, minzi netta ittawa
di Fransa, s uyenni igg¥ed ad tt ijj war amezduy tt ya ihdan.
D tigg™di a it ijjin ad issutar zi tdekkvalt nnes Tuca ad
temmuttiy nettat d Iwacun nnes yer Tanja mala texs ad as
tezdey di taddart. Txarres amentenna uca tenna as waxxa.
Amsasa® a ishirren* Masin inna deg wul nnes : «
tanemmirt a Huct inu ! lexxu zemmarey ad tewwhey zi
tmurt a di cciy tasarrawt n wari wer iddizen ! lexxu atay

! Relation

2 \Voyager

3 Concordance, Adéquation
4 Isfareh

ad msagarey aked Nunja di 7anja mala tedwel yer din
awarn i wunebdu!»

Tuya Masin d Watlas qgimen deg wexxam aked tuffut,
italles as tanfust das imsaren aked Nunja, wami d ffyen yer
lemrah, ufin din Tuca tfarred it s yijjen tsetta, balak tuya tt
ttesla i min tuya qgaren, s uya tenna as i Masin :

- Ittwanna ayi aqga tessentid teffuharted a Masin inu !
ittwanna ayi belli tarezzud ad tmuned aked illis n Mimun!
ih a mmi inu, cek ead d amezzyan xef tmeslayin a a mmi
inu ! yarc ad zzayc irarent thenjirin ad xafc dsant ad cek
sbuhelyent, ad teqgimed tmendared deg izuray, tnettared
arrud nnec ! ad ac temsar am Tcutcu! zegg ami irzem
tittawin nnes d netta iturja s wass ad imlec huma ad izwa
yer ujemmad in ! mamec tessned a mmi inu kkalent
thenjirin dessant xafs, tirarent tmarednent xafs xminni das
ggarent : «ad cek nawiy a Tcutcu.»

Izwey as uyembub wami isla i wawalen a das d tenna
immas. Inna deg wul nnes : «yiwed icem d ula d cem
uneymis inu ?!»

Inna as i yemmas Tuca :

- Ineymisen a d ixarrigen waha a imma. Amec tennid
necc ead d amezzyan xef manaya. Imcumen a n icekkamen
wer ttifen ineymisen ya ssiwden i yewdan uca ad ten tafed

! Tjjen utaras d aminun di ddcar n Yeyzar ulil, lexxu immut Allah
irchmu, zegg¥ami issenta ad itessen d netta awettas nnes ad yawi ca n
yicten ad as tegg lecwayed huma ad izwa yer ujemmad in. Maca
immut d aezri, zekk™u wer izwi.

hettcen d waha manisma, s uya yettren d isehtiten® xef
yinni wer itteggen walu amecnaw necc a imma !

Tarr d xafs :

- Arzem tawngimt nnec a mmi inu ! Wer tili d ahbbuj !
wer deffar ca issis n midden tif? ac ! niy qa cek ssekkent
xef wanzaren.

Awarn i tfeska s sin n wussan, issenta Masin d yemmas
d weltmas Zulixa d umas Azir yarrwen smunan tassut d
warrud d dduzan nsen marra, minzi ass a ad tewwjen yer
Tanja aked udekkval nsen.

Ittef d Masin ijjen wegrab d abarcan n yilem ismun days
marra arrud nnes d ca n yedlisen® n tyuri, ibellee it uca ihuz
it di teymart n wexxam mani itettes. Smunen tizewdiwin d
ikerwasen* d marra min itarezzan cemsen ten di lecwayed,
uca xemmlen ten deg igartunen. Ddeden ar ami tidi nsen
tarwi aked ucal d ixemrawen d ittawen zi tassut i zluzan.
Defsen tassut nni s maltat d ifarracen, ufsen ten di txuncay.
Bbzen arrud di malitat. Dewlen yexxamen mmaren® wer
daysen iqgim issu ha ijartar di tisi.

Tessiwel Tuca tenna asen i tarwa nnes :

- Tudart a tazzel am waman deg iyezran, neccin days
am tudimin n waman, wer nessin manis d nessenta nudef

! Ixarrigen
2 Hsen

3 Lkutub

4 Lkisan

5 Xwan

d days, ula mani daney ya indar. Zegg~ami neska taddart
a d neccin days nezdey eemmars ma neffey zzays. Jjiy d
kenniw marra yedwem days. Wami immut babatwem,
teymim temyarem marra yedwem da. Maca tawuri® walu
di tmurt nney ; tazawa tecca marra min iyemyen, aman
uzyen zi taliwin d leenasar, iyzar nney ikruf idwel axmi
eemmars wer days uzzilen waman, anuten wer daysen ula
d tuddimt n waman, dhan d imedlan i tyussutin? n imurdas
d ifurad n yemsebriden. Iwa lexxu yiwiy ayi d Arebbi tif
ad nttewwej ssa, tamurt n Arebbi tiriw : illi tesya taddart
di Tanja, ad nemmuttiy ad days nezdey. Tarwa inu ad
arzun dinni xef twuri, cek a Masin mazuz inu, ad tdewled
yer tyuri nnec, ad tafed tudsed tinmel, agga Tanja temyar
tiriw, mamec d ayi nnan yewdan days attas n tinmal®, maci
am tmurt nney wer days ha icten ihenjiren imezzyanen,
xminni meyyaren s uyil xafsen ad mmuttyen yer Nnadur
niy yer Wezyenyan, niy ad ffyen zi tyuri ad rahen ad
arewsen tixeswin d tyatin di Lbeseaj mala ead ufin min ya
arewsen. Inni ittmuttuyen yer Nnadur ineqq iten din ha
buheyyuf d tesmed amecnaw cek a mmi inu, tesseedud
dinni krad n iseggusa, iwa ttwalid tdewled tyaryed,
ayembub nnec iwarey ad as tinid ga tettef icek d tmettant!

Teslan i zhir n ttumubil n Yetri adekkval nsen yer kkuz*
n tdeggvat, tbedd deg webrid. Awarn i yijjen wakud

! Lxedmet

2 Arramet n yenni immuten (Cadavres)
% Medrasat

yudrus isgargeb d Watlas di tewwart, irzem as Masin, inna
asen :

- Yalleh ga neccin nus d ! imma d baba trajan kenniw
di ttumubil diha swadday !

Smuttyen marra inaten nsen, ufsen ten di malita n
buzbag. Ssiyen ifassen i yinni iggimen zi Iwacun wer
trihen ca yer Tanja. Yiwed d wakud n wemsebdi, ssentan
imettawen temhuccuren d zi tittawin.

Nyin di ttumubil huma ad nnufeslen, maca Tuca tfaged
belli tettu tagrabt nnes deg wexxam nnes, uca tesgad ad tt
id yawiy Masin d Watlas. Wami iwden yina yer tewwart,
ufin tanebdat nnes tessu s idammen n sin n ignannyen umi
tyares teslit nsen tamyart umas ameqqran, nethen daysen
ead tmarriyen tbarkikkiden deg ucal n lemrah. Maca nitni
war ssinen mayar. Ssurfen tanebdat nni ksin d tagrabt nni
zeg wexxam, uca dewlen ad nyen.

Kkin xef Kebdani, udfen deg webrid ittawyen yer
Benteyyeb, iwden yer Yiri n Welyem?, issekk d Masin s
uzellif nnes zi lkazi n buzbag, ixzar d yer Yeyzar ulili i
illan ajemmad in nnes, iqqim ixezzar, ugint tittawin ad
mmuttyent ssenni. Inna deg wul nnes : «ad cek zzuytey s
wazras a Yeyzar ulili ! mechal d ussan dayc ddarey ? Zeg-
grami d luley necc dayc tazzley, ttirarey, ttruy, dessiy.
Lexxu ad xafc agg“jey, ad xafc msebdiy am useymi xef
yemmas wer zzays ijjiwen utud. Wer tettuy aman nnec

1 1jjen n webrid itawi zi Kebdani yer Benteyyeb, nettwalat zeg Yeyzar
ulili am yiri n welyem, s uyenni netlaya xafs s yisem a.

imiziden irewyen aked idammen inu, d wadu nnec isekkfey
yer tarut inu. Maca ggin tt wussan d yewdan bdan jer
aney. Maca hanett, atarras ad irzu xef yixef nnes manima
mala wer t yufi di tmurt nnes !» Teddar d yer twengimt
nnes tawlaft n Nunja am teslit n wenzar twesseg zzats.
Iswingem deg wass amezwaru i di tt izra : ass nni di xafs
d tewda tefdult i das tendiy am uzeggviywer iccat s
wafriwn swadday nnes, wer yufi wi t id ya iyawlen huma
ad t isellek zi tmennawt yer iggur s udar nnes. Inna deg
wul nnes : «xminni ya iliy di 7anja, ad arzuy xef yijjen
thenjirt tif zi Nunja, ad tt xsey, ad ayi texs, ad aney tesmun
tayri, eemmars cad ad nemsebda !».

Maca ittu billi «tayri tamezwarut tili lebda d tameg-
garut.»

